
Атырдьах ыйын 10 күнүгэр 
Нам улууһун Хатыҥ Арыы нэ-

һилиэгин  пааркатыгар -“Хатыҥ 
Чараҥҥа“ - Тыа сирин сылыгар 
уонна Саха АССР Госстрой-

ун председателэ, Арассыыйа 
үтүөлээх архитектора, бочуот-

таах тутуу үлэһитэ, трудовой 
знамя орденын кавалера Н.В. Су-

ханов 80 сааһыгар анаммыт Саха 
республикатын тутааччыларын 
үөрүүлээх күнэ бэлиэтэннэ. 

Наммыт улууһун киэҥ нэлэ-

мэн түһүлгэтигэр ыраахтан-чу-

гастан кэлбит ыалдьыттарбыт, 

Нам улууһун аар саарга аа-

тырдыбыт чулуу тутааччылар 
үөрүүлээх парадынан хааман 
киирдилэр. Парады Нам улууһун 
тутуу бэтэрээннэрэ астылар, ки-

нилэр истэригэр Владимир Ми-

хайлович Акимбетов, Анатолий 
Алексеевич Аргунов, Анатолий 
Иванович Васильев, Евдокия 
Ивановна Васильева бааллар. 
Салгыы параднай хаамыынан 
архитектура уонна тутуу ком-

плексын министерствотын де-

легацията (сал. министр С.Я. Де-

реповскай), судаарыстыбаннай  
тутуу уонна дьиэ-уот надзорун 
управлениета (сал. В.А. Кузако-

ва), „Саха сирин тутааччыларын 
союһа“ бэйэтин салайар тэрил-

тэ (сал. ген. директор э.т. А.И. 
Габышев), судаарыстыбаннай 
сакаасчыт сулууспата (сал. ген. 
директор В.В. Ефремов), „Тутуу 
сыанатын олохтуур региональ-

най киин“ унитарнай тэрилтэ 
(сал. директор Г.И. Какорина), 
„Республикатааҕы ипотечнай 
агентство“ ААО, „Домострои-

тельнай комбинат“ ААО (сал. 
ген. директор К.А. Мельников), 
„Якутпроект“ ААО (ген. дирек-

тор И.С. Андросов), „Адгезия“ 
ХЭО (ген. директор М.Ф. Охлоп-

ков), „Электромонтаж“ ХЭО (сал. 
директор В.И. Пинигин), „Чараҥ“ 
производственнай коммерческай 
фирма ХЭО (сал. директор В.В. 
Жирков), „Стройгазсервис“ ХЭО 
(сал. Н.В. Климов) киирдилэр. 

Үөрүүлээх түгэни, сиэр-
туом быһыытынан, Аал уоту 
оттон, арыылаах алаадьынан 
айах тутан, алгыс тылы этэн 
саҕалаатылар.

Бырааһынньык үөрүүлээх 
аһыллыытыгар СӨ правитель-

ствотын председателин сол-

буйааччы П.А. Маринычев, СӨ 
архитектуратын уонна тутуу 
комплексын министрэ С.Я. Дере-

повскай, „Нам улууһа“ МТ баһы-

лыгын э.т. С.С. Матвеев, прави-

тельство председателин бастакы 
солбуйааччытын секретариатын 
салайааччы Д.Г. Петрова, судаа-

рыстыбаннай тутуу уонна дьиэ-
уот надзорун управлениетын 
салайааччы В.А. Кузакова, „ЯК-

СМиК“ ААО генеральнай дирек-

торын солбуйааччы Л.Я. Сласти-

на, СӨ архитектордарын союһун 

правлениетын председателэ 
И.Д. Алексеева о.д.а. кыттыыны 
ылан, үрдүк сыанаттан бэйэлэ-

рин эҕэрдэ тылларын тэрээһин 
кыттыылаахтарыгар анаатылар.

Тутуу уобалаһыгар ситиһии-

лэрин, республика социальнай-
экономическай сайдыытыгар 
кылаатын, өр сылларга үтүө су-

обастаах үлэтин  иһин түгэни-

нэн туһанан „Масс-2000“ ХЭО 
плотнигар В.Л. Дьяконовка,  Нам 
улууһун ИП Т.А. Кондратьевка 
„СӨ бочуоттаах тутааччыта“ ди-

эн отличие ведомственнай знага 
туттарылынна. СӨ архитектура 
уонна тутуу комплексын мини-

стерствотын махтал суругунан 
тутуу бэтэрээнэ, Нам улууһун 
бочуоттаах гражданина А.А. Ви-

нокуров, „Нам улууһун биир кэ-

лим сакаасчыт сулууспата“ МКУ 
директора Г.В. Гуляев, „Нам 
улууһа“ МТ уполномоченнай 
уорганын председателэ Г.Н. Чир-

кова  бэлиэтэннилэр. „Саха сирин 
тутааччыларын союһа“ үлэнэн 
хааччыйааччылар региональнай 
межотраслевой холбоһуктарын 
Уурааҕынан Нам улууһун ту-

туу бэтэрээннэригэр А.У. Ни-

колаевка (хаартыскаҕа), В.И. 
Колпашниковаҕа „Саха сирин 
тутуу комплексын ветерана“ ди-

эн аат иҥэрилиннэ. 
Маны таһынан „Нам улууһа“ 

МТ баһылыгын бочуоттаах гра-

моталара „Адгезия“ ХЭО үлэ-

лэрин производителлэригэр 
М.П. Аммосовка, Н.С. Поповка, 
„Хамаҕатта нэһилиэгэ“ МТ ИП 
С.И. Бережневка, „Хатыҥ Арыы 
нэһилиэгэ“ МТ баанньыгын са-

лайааччытыгар В.Н. Алексеев-

ка, ИП П.К. Слепцовка; махтал 

суруктара „Адгезия“ ХЭО ди-

ректорыгар М.Ф. Охлопковка, 
„Ахиллес“ ХЭО директорыгар 
К.О. Алиевка, „Профстрой“ ХЭО 
директорыгар А.А. Слепцовка, 
Бөтүҥ орто оскуолатын техно-

логия учууталыгар, СӨ үөрэҕи-

риитин туйгунугар Ф.С. Струч-

ковка, „Бөтүҥ нэһилиэгэ“ МТ 
газооператорыгар В.И. Алек-

сеевка, „Хамаҕатта нэһилиэгэ“ 
МТ ИП-гэр А.М. Амбросьевка, 
О.В. Дмитриевка, „Үөдэй нэһи-

лиэгэ“ МТ тыыл уонна үлэ бэтэ-

рээнигэр Д.Д. Яковлевка, „Нам 
улууһа“ МТ кылаабынай архи-

текторыгар, капитальнай тутуу 

управлениетын начальнигар А.П. 
Сысолятинаҕа, „Быйаҥ“ ХЭО 
директорыгар Р.Е. Окороковка, 
„Намкоммунтеплоэнерго“ ААО 
генеральнай директорыгар Н.В. 
Игнатьевка, „Хатыҥ Арыы нэһи-

лиэгэ“ МТ ИП В.В. Бурнашевка, 
Хатыҥ Арыы орто оскуолатын 
газооператорыгар В.Т. Сивцев-

ка, „Сандаара“ үөрэх учрежде-

ние үлэһитигэр Е.И. Чупровка, 
„Хомустаах 2 нэһилиэгэ“ МТ 
„Намкоммунтеплоэнерго“ ААО 
кочегар-машиниһыгар П.А. Оси-

повка, үлэ, тутуу комплексын 
ветераныгар, Нам улууһун, 1 Хо-

мустаах нэһилиэгин бочуоттаах 
гражданиныгар А.И. Васильевка, 
„Хомустаах 1 нэһилиэгэ“ МТ ты-

ыл бэтэрээнигэр Н.К. Винокуров-

ка, пенсионер А.И. Прокопьевка 
үөрүүлээх быһыыга-майгыга 
туттарылыннылар. 

Программа чэрчитинэн Ту-

тааччы күнүн ылбаҕай ырыала-

ах, тэйэр тэлээрэр үҥкүүлээх 
кэнсиэр салҕаата. Хас биирдии 
кыттыылаахтар бэйэлэрэ тус 
түһүлгэлэрин тэринэн үөрэ-көтө 
бырааһынньыктаатылар, тута-

аччыларын чиэстээтилэр. Нам 
улууһун дьаһалтата олус үчү-

гэйдик, көрсүөтүк-сэмэйдик бы-

рааһынньык остуолун тэрийэн, 
биир дойдулаахтарын көрүстэ, 
ытыктаата. 

Салгыы айар музыкальнай 
конкурс, спортивнай күрэстэр 
ыытылыннылар. Бырааһынньык 
ө р ө г ө й д ө ө х  с а б ы л л ы ы т ы н 
к ү р э х  к ы а й ы ы л а а х т а р ы н 
наҕараадалыыр үөрүүлээх түгэн 
түмүктээтэ.   

Н. АНДРЕЕВА

Улуустааҕы тыа хаһаайыс-

тыбатын управлениета иһитин-

нэрбитинэн атырдьах ыйын 12 
күннээҕи туругунан Үөдэй нэһи-

лиэгэ 53,5 %, 1 Хомустаах 42,5 %, 
Бартыһаан 59,6 %, Никольскай 
65,9 %, Хамаҕатта 40,63 %, Хатыҥ 
Арыы 26,9 %, Бөтүҥ 38 %, Модут 
62,5 %, Хатырык 50 %, Маймаҕа 
29,9 %, Түбэ 61,3 %, Арбын 41 %, 
Көбөкөн 65,9 %, Фрунзе 89 %, 

2 Хомустаах 36 %, Искра 50 %, 
Таастаах 44,6 %, Салбаҥ 35,8 %, 
Ленскэй 77,5 % толордулар.

 Улуус үрдүнэн 1795 киһи, 
757 трактор, 487 (140 механи-

зированнай, 295 аҥарынан ме-

ханизированнай, 52 көлө-илии) 
звено ходуһаҕа үлэлии сылдьал-

лар. Уопсайа 14190 га сир охсу-

лунна, 17503 тонна от түстэннэ, 
47,3 % уопсай былаантан туол-

ла. Былырыыҥҥы дааннайдары 
кытары тэҥнээтэххэ 15059 тон-

на от оттоммут, 40,8 % туолбут 
эбит. Оттон үс сыллааҕыта, 2010 
сылга, 29002 тонна от түстэнэн, 
сыллааҕы сорудах 82,9 % буол-

бут.
Н. АНДРЕЕВА

Бэлиэ түгэн

ТУТААЧЧЫ КҮНЭ 
БЭЛИЭТЭННЭ

Оттооһун-2013

ТЭҤНЭЭН 
КӨРДӨХХӨ

АҔЫЙАХ ТЫЛ 
МИННЬИГЭС
От ыйын 2 күнүгэр Бөтүҥ нэ-

һилиэгэр Нам улууһун «Коммун-

техсбыт» субсидияҕа отделын 
начальнига Бурнашева Ольга 
Михайловна кэлэн субсидия-

нан туһаныан баҕалаах дьоҥҥо 
субсидияларын докумуоннарын 
тутан, миэстэтигэр субсидия 
оҥорон, нэһилиэк дьонун-сэр-

гэтин махталын ылла. Били-

гин от оттуур, сир астыыр, күн 
былдьаһыгар сылдьар дьоҥҥо 
маннык миэстэтигэр өҥө оҥоһул-

лара чахчы туһалаах буоллаҕа. 
Бу күн барыта 20-чэ киһи суб-

сидия оҥортордо.
Валентина КОЛЕСОВА,

Бөтүҥ нэһилиэгэ

ХАТЫРЫК 
ОТЧУТТАРА

Ыһыахтар түмүктэнэн улуу-

спут дьоно – сэргэтэ самаан сай-

ын быйаҥын сомсор, от оттуур, 
сир астыыр түбүгэр түстүлэр.  
Бөтүрүөп өҥүрүк куйааһыгар, 
от ыйын 12 – 13 күннэригэр 
Хатырык нэһилиэгин отчутта-

рыгар ыалдьыттаатым. Өлүөнэ 

эбэ хотун маанылаах сиригэр, 
Кэнэли арыытыгар Татаринов-

тар, Кайгородовтар, Ивановтар 
дьиэ кэргэттэрэ оҕолорунаан, үс 
ыал кыттыһан хаһыс да сылла-

рын оттууллар. Быйыл ходуһаҕа 
ыһыахтар кэннилэриттэн,бэс 
ыйын бүтүүтэ киирбиттэр. Бу 
күннэргэ 20-чэ от номнуо кэби-

һиллибит. Бу арыы сиртэн былы-

рыын 40-ча оту ылбыттар. Бый-

ыл 30-ча оту ылбыт киһи диэн 
санаалаахтар. Арыыларын бү-

тэрдэхтэринэ, кытыл сирдэригэр 
оттуу киириэхтэрэ. Ити курдук 
Хатырык хоһуун отчуттара күнү 
– дьылы баттаһа, сүөһүлэрин 
сыл тахсар отторун оттуур туһу-

гар күүстэрин – уохтарын ууран 
туран үлэлии сылдьаллар.              

В. КОЛЕСОВА

ОГПН начальнига Н.А. Пар-

ников иһитиннэрбитинэн быы-

бар ыытыллар объектарын бэ-

рэбиэркэлииллэр. Маны таһынан 
оскуолалары бэрэбиэркэлиил-

лэр, ыраах нэһилиэктэргэ бэрэ-

биэркэ тиийдэҕинэ оскуолалар 
бэлэмэ суох олороллор. 

*  *  *

«Намкоммунтеплоэнерго» 
ААО генеральнай директора 
Н.В. Игнатьев иһитиннэрбитинэн 
улахан үлэ Көбөкөн котельнайын 
тутуутугар барар, Арбыҥҥа те-

плотрасса бүрүллүөхтээх. Ити-

тэр системаны ыраастааһыҥҥа 
үөрэх тэрилтэлэриттэн биир да 
дуогабардаспатах, доруобуйа 
харыстабылын икки объега ду-

огабардаспыт.
*  *  *

Роспотребнадзор начальни-

гын солбуйааччы Е.В. Канаева 
иһитиннэрбитинэн 7 оскуоланы 
бэрэбиэркэлээбиттэриттэн 3-һэ 
приемкаламматах, 11 детсад 
бэрэбиэркэлэммититтэн 3-һэ 
бэлэмэ суох. Уопсайынан үөрэх 
тэрилтэлэрэ бэлэмнэрэ мөлтөх, 
сорохтор кырааскаламмакка 
да олороллор. Ону үбүлээһин 
мөлтөҕүнэн быһаараллар эбит. 
Онон бу боппуруоһу улуус таһы-

мыгар быһаарыахха наада диэн 
Е.В. Канаева эттэ. 

*  *  *

ТХУ иһитиннэрбитинэн улу-

ус үрдүнэн оттооһун 40% туол-

бут, барыта 14828 т от оттоммут. 
*  *  *

Үөрэх управлениетын на-

чальнигын солбуйааччы Е.В. 
Никитина иһитиннэрбитинэн 
«Эрэл» спортивнай лааҕыр 
«Лингва» лааҕыр базатыгар 
үһүс сезоҥҥа атырдьах ыйын 
13 күнүттэн 31 күнүгэр диэ-

ри үлэлиэҕэ, манна 50 оҕо сыл-

дьыахтаах. График быһыы-

тынан оскуолалар текущай 
өрөмүөннэрэ атырдьах ыйын 22 
күнүнэн түмүктэниэхтээх. 

*  *  *

Б ы ы б а р д ы ы р  к о м и с с и я 
председателэ В.Н. Мохначев-

скай иһитиннэрбитинэн ааспыт 
бээтинсэҕэ быыбар учаастакта-

рын комиссияларын чилиэннэ-

ригэр, кандидаттарга семинар 
буолбут. Семинар буоларын ту-

һунан хаһыакка биллэрии тах-

сыбытын үрдүнэн депутакка 62 
кандидаттан 5 эрэ %-ра кэлэн 
дастабырыанньаларын ылбыт-

тар. Ылбатах кандидаттар улуус 
дьаһалтатын дьиэтин 208 каби-

нетыттан ылаллар. 
*  *  *

Улуус баһылыгын э.т. С.С. 
Матвеев 6-с Оонньууларга бэ-

лэмнэнэн благоустройствоҕа үлэ 
ыытыллыахтааҕын, Дружба бо-

луоссата «Үтүө дьыаланан» туп-

сарыллан оҥоһуллуохтааҕын, 
мас олордуллуохтааҕын, объ-

ектары кырааскалааһын, тро-

туардары оҥоруу, олбуордары 
тупсарыы үлэлэрэ ыытыллыах-

тара. Тэрилтэлэри төһө хомум-

муттарын, тупсарыммыттарын 
бэрэбиэркэлиэхтэрэ.

*  *  *

Атырдьах ыйын 13 күнүгэр 
Аллараа Бэстээххэ айылҕа ха-

рыстабылын министерствотын 
тэрийиитинэн тулалыыр эйгэни 
харыстааһын сылыгар аналлаах 
коллегия буолар. Манна улуус 
баһылыгын солбуйааччы С.П. 
Ядрихинскай кыттыыны ылар.

Бэлиэтэннэ В. РЫКУНОВА

БЭҔЭЇЭЭ...  
БЎГЎН...  

САРСЫН...
Улуус баЇылыгын 

мунньаҕыттан 
бэлиэтээЇиннэр

ХАРДААЧЧЫ
«Хардааччы – салайар, 
тэрийэр дьоҕурдаах, 
дьылҕатын бэйэтэ салайар 
киһи»

Умсуура

Алина Винокурова - туох-

тан да иҥнэн-толлон турбат, 
харса суох, санаабытын 
ситиһэн баран тэйэр, 
эдэр кэскиллээх политик.

«СРКП идеялара – 
сөптөөхтөр, оруннаах-

тар дии саныыбын: дой-

ду социальнай-эконо-

мическай сайдыытын 
саҥалыы салайыы, сир 
баайын судаарыстыбаҕа 
төннөрүү, нэһилиэнньэ-

ни үлэнэн хааччыйыы, 
үөрэхтээһини, доруо-

буйа харыстабылын хаа-

чыстыбатын үрдэтии, 
тыа хаһаайыстыбатын 
урукку чөлүгэр түһэрии 
уо.д.а. Мин, коммунист 
буоларым да быһыыты-

нан, бэйэм гражданскай 
өйүм-санаам да сытары-

нан, бу идеялартан туора 
турбаппын. 

90-с сылларга ыһыл-

лыбыт дойдубут син 
өнүйбут курдук эрээри, 
ылан көрдөххө, тыа ха-

һаайыстыбата олус ай-

гыраата, сирбит баайын 
«олигархтар» бас билэн 
олороллор, экономика-

быт сатарыйда. Россия 
эбэ хотун сырьевой базаҕа ку-

булуйда, ниэппитин-гааспытын 
аан дойдуну биир гына «оптовай 
сыанаҕа» ыһа-тоҕо олоробут. 
Нэһилиэнньэ ахсаана лаппа аҕы-

йаата, бэрээдэги кэһии элбээтэ. 
Биһиги, саҥа үйэ дьоно, урук-

ку көлүөнэ дьоммут үлэлээ-

бит хара көлөһүннэрин ый-күн 
ыһыаҕа оҥорбуттарын, аҕа са-

астаахтарбыт, аарыма кырдьа-

ҕастарбыт дойдуларыгар дириҥ 
тапталларын, инникигэ эрэл-

лэрин сиргэ-буорга тэпсибит-

тэрин тохтотуох, уодьуганныах 
тустаахпыт, барытын төннөрөр, 
чөлүгэр түһэрэр ытык иэстээх-

пит. Бары бииргэ, биир санаанан 
салайтаран үлэлээн-хамсаан, 
инники кэскилбитин түстүөхпүт 
диэн дьоммор-сэргэбэр, ордук 
эдэр ыччакка, бүк эрэнэбин. 
Саҥа салалта былааска киирд-

эҕинэ, өссө биһиги кэннинээҕи 
көлүөнэ кэллэҕинэ, барыта орун-
оннун булуо, сааһыланыа дии 
саныыбын», - диэн санаатын аһа-

ҕастык этэр киһи буолла.
«Эн, эдэр киһи, тоҕо поли-

тикаҕа киирдиҥ? Бу кирдэ-

эх, ис-иһигэр киирдэххэ, бэрт 
былдьаһыылаах, элбэх интрига-

лаах, кэрээнэ суох «кыргыһыы» 
хонуута буолбатах дуо?» – диэн 
ыйыттахха, Алина Романовна 
чочумча толкуйдуу түһээт, ман-

нык хардарар:
«Политика – кырдьык, уу-

стук дьыала, ол эрээри олус 

интэриэһинэй. Ырааһын–кир-

дээҕин бакаа эппинэн-хаам-

мынан билэ иликпин, мин саҥа 
бастакы хардыыларбын оҥорон 
эрэбин. Ол да буоллар, номнуо 
таҥнарыыны, «сэттэ сирэйдэни-

ини» көрсүбүтүм. Манна кутта-

нар, хорҕойор сатаммат, саҥата 
суох бэйэбэр бүгэн баран сыл-

дьыахпын санаам буолбат. Ол 

эрэн өстүйэр, иэстэһэр адьы-

натым суох. Наһаа сайаҕаспын, 
кэпсэтинньэҥмин, элбэх дьо-

ну кытта алтыһарбын, санаа 
атастаһарбын сөбүлүүбүн. Эдэр-

тэн эйэтин, кырдьаҕаһыттан 
алгыһын ыламмын айыах-

пын-тутуохпун, үлэлиэхпин-
хамсыахпын баҕарабын». 

КЫҺЫЛ ТЫЛЫНАН 
КЫЫРБАККА

Алина Винокурова – «Эдэр 
фермер» республиканскай дьы-

алабыай оонньуу ааптара. «Би-

лигин тыа ыччата сүөһү туп-

пат, сылгы ииппэт. Ким билигин 
хотоҥҥо сылдьарый? «Саамай 
эдэрдэр» - 40-50-наах дьон. 60-
70-ын ааспыттар, доруобуйала-

ра кыайбат буолан, сүөһүлэрин 
эһэллэр. Оччотугар аны 20 сы-

лынан сүөһүтэ-сылгыта суох 
тыа сирэ буолуохпут турдаҕа… 
Аны тыа хаһаайыстыбатын сай-

ыннарар аналлаах программа, 
субсидия бөҕөтө баар, үгүстэрин 
дьон билбэттэр даҕаны. Инфор-

мация нэһилиэнньэҕэ тиийбэт. 
Онтон бу программалар төһө 
көдьүүстээхтэрий, туох итэ-

ҕэстээхтэрий–быһаҕастаахта-

рый? Ону хайдах тупсарыахха, 
көннөрүөххэ сөбүй? «Дьэ, бу ик-

ки тирээбит кыһалҕаны хайдах 
гынан быһаарыахха сөбүй?» - 
диэн ыйытыы үөскээбитэ, үүйэ-
хаайа туппута. Сыыйа бырайыак 

оҥорон барбытым…
«Эдэр фермер» – тыа хаһаа-

йыстыбатын салаатыгар ыччаты 
сыһыарар, агропромышленнай 
комплекс сайдыытыгар саҥа 
идеялары, этиилэри киллэрэр 
сыаллаах-соруктаах бырайыак. 
Инникитин сылын аайы ыытыл-

лар буоллаҕына, сайдан, тупсан 
иһиэ диэн эрэнэбин», - диэн бэрт 

тэттиктик кэпсиир. Санатан 
эттэххэ, бу оонньуу өссө 
биир сыала-соруга – баа-

һынай статуһун үрдэтии 
буолар. Фермер – ол аата 
хотонтон тахсыбат, бири-

гэдьиир уонна үлэһиттэ-

ри дьаһайар курдук са-

ныыбыт. Аныгы фермер 
– үөрэхтээх, сайдыыла-

ах, компьютеры толору 
баһылаабыт, экономист, 
менеджер, рекламист, биир 
тылынан эттэххэ, дэгиттэр 
салайааччы буолуохтаах. 

2012 сыл ахсынньы-

тыгар Алина Винокурова 
Москваҕа Президиум мун-

ньаҕар бара сылдьан дакы-

лаат аахпыттаах. Промыш-

леннай проблеманы ырып-

пыта уонна үрдүк трибу-

наттан Саха сиригэр боро-

стуой дьон быыкаа хамнаһы 
ыларын «пал» гыннарбыта, 
орто хамнас 40 тыһыын-

ча диэн – туох да оруна 
суох, таһы-быһа сымыйа 
сыыппара диэн саайбыта. 
Федераллар соһуйбуттара, 
итэҕэйбэтэхтэрэ, оттон ре-

спублика салалтата су-

гулаан бөҕө буолбута. Алина 
политическай дьылҕата манна 

«биэтэҥнээн» ылбыттаах. 
 Алина Винокурова өссө биир 

дьоһун ситиһиитэ – «Такси ту-

һунан» сокуону көннөрүү. Бу со-

куон олоххо киирээри турдаҕы-

на, «Эҥсиэли-такси» салалтата 
«Бу иэдээннээх сокуон ылыллан 
эрэр, хайдах эмэ көмөлөс», – ди-

эн көрдөспүтүн быһа гыммак-

ка, Алина Романовна тута үлэ-

лээн киирэн барбыта. Таксистар  
ыстарааптара сиэрэ суох улаха-

нын, массыынаны булгуччу кы-

рааскалатары ирдииллэрин, суб-

сидия көрбөттөрүн, омук массы-

ынатынан таһары бобууну уонна 

биир километрга 5 солкуобай 
диэн таксометры олохтооһуну 
утарбыттара. Ил Түмэн депу-

таттара, ГАИ салалтата кытты-

ылаах дьоһун кэпсэтии түмүгэр 
таксистар туруорсубуттара үксэ 
туолбута. Ол курдук, сокуону-

нан быһыллыбыт 425 солкуобай 
оннугар олохтоохтору күн бүгүн 
200-250 солкуобайга таһа сыл-

дьаллар. 

ДЬЫЛҔАҤ – БЭЙЭҤ 
ИЛИИГЭР

Биһиги салайааччыларбы-

тын Таҥара оҥостобут, «культ 
личности» муодата ааһа илик 
курдук. Биир киһи барытын 
кыайар, үлэ бөҕө ыытар, кини 

эрэ дьылҕабытын быһаарар, 
сайдыыбытын түстүүр. Кини – 
саамай үчүгэй, атыттар – тугу 
да кыайбаппыт, сатаабаппыт, 
мөлтөхтөрбүт. Оттон Алина Ви-

нокурова «мин да мин» диэбэт, 
куруук «биһиги», «бары биир-

гэ» диэн тыллаах. Тулатыгар 
баар доҕотторун, алтыһар дьон-

норун ситиһиилэриттэн үөрэр, 
сүбэ-ама биэрэн, ыйан-кэрдэн, 
көмөлөһө, өйүү сатыыр. 

«Билигин үлэ суох. Төрөппүт-

тэрин моонньугар олорор ыччат 
наһаа элбэх. Оттон үлэ – дьол 
эбээт. Тоҕо эбэһээт халлаантан 

харчы түһэрин, субсидия, ЕДВ, 
пенсия, «занятостан» компенса-

ция кэлэрин кэтэһэбит? Буһан-
хатан, үлэлээн-хамсаан ылбыт 
харчым быдан ордук буолбатах 
дуо?» - диир Алина. Кини дьон 
өйүн-санаатын уһугуннаран, 
ыччаты үлэҕэ көҕүлээн, обще-

ственнай үлэҕэ кытыннаран сэр-

гэхситиэн, хас биирдии киһиэхэ 
айарга-тутарга кыах биэриэн ба-

ҕарар. Ол киниэхэ кыаллыа этэ. 
Былырыыҥҥыттан «Эдэр 

лидердэр» диэн түмсүү тэри-

нэн, бэрт элбэх ыччаты салай-

ар, түмэр.  Ыччаттар Үөдэйгэ 
ууга барбыт дьоҥҥо аһынан-
таҥаһынан көмөлөспүттэрэ, он-

тон соторутааҕыта көҥүллэммэт 

сиргэ ыһыллыбыт бөҕү-сыыһы 
хомуйбуттара. Түгэн көһүннэр 
эрэ мустан, күө-дьаа кэпсэ-

тэн, ардыгар мөккүһэн, санаа 
атастаһар, инники үлэлэрин-
хамнастарын, былааннарын 
ырытыһар үгэстэннилэр. 

«Эдэр лидердэр» былырыын 
икки-үс этилэр, сыл аҥарынан 
17 буолбуттара, билигин 60-ча 
киһилээх тэрээһин буола ула-

аттылар. Алина Винокурова 
былырыыҥҥы хамаандатыттан 
биир да киһи харыс да сири хал-

барыйбакка, бары тутуспутунан 
үлэлии-хамсыы сылдьаллар, 
арай кэккэлэрэ хаҥаан иһэр. 

 «Дьону түмэр, дьону кө-

ҕүлүүр – уустук эрээри, бы-

дан көдьүүстээх. Тоҕо мин эрэ 
инники күөҥҥэ сылдьыахта-

ахпыный, тоҕо мин эрэ аатым 
ааттаныахтааҕый? Бары бииргэ 
тутуспутунан үлэлээн-хамсаан, 
бэйэ-бэйэбитин өйөһөн-өйдөһөн 
сылдьарбыт ордук буолбат дуо? 
Хайа уонна быдан көдьүүстээх 
буоллаҕа, сомоҕолоһуу баар 
буоллаҕына, сайдыы да барыа», 
- диэбитигэр, саҥа салайааччы 
өйүн-санаатын уратытын сөхтүм 
уонна испэр үөрдүм. Кырдьык 
даҕаны, оннук ээ…

М. СИВЦЕВА

Винокурова Алина 
Романовна

Атырдьах ыйын 5 күнүгэр 
1983 сыллаахха Намҥа Егоров-

тар дьиэ кэргэннэригэр иккис 
оҕонон төрөөбүтэ.

2000 с. Нам 1 №-дээх оскуола-

тын ситиһиилээхтик бүтэрбитэ.
СГУ ФЭИ-тин бүтэрэн, эко-

номист идэтин ылбыта.
2007-2012 сс. Ил Түмэҥҥэ 

депутат көмөлөһөөччүтүнэн 
үлэлээбитэ.

«Эдэр фермер» республи-

канскай дьыалабыай оонньуу 
ааптара, «Электронная систе-

ма управления сети сельского 
хозяйства» научнай үлэ суруй-

бута, кандидатскай минимум 
көмүскээбитэ.

СРКП рескомун чилиэнэ.
Кэргэннээх, үс оҕолоох.
Олоххо тутуһар девиһэ: «Ни 

шагу назад, ни шагу на месте, 
а только вперед и только все 
вместе»

Алина Винокурова: 
«ПОЛИТИКАҔА БАСТАКЫ ХАРДЫЫЛАРБЫН ОҤОРОН ЭРЭБИН»

(КПРФ политическай партия 
быыбардыыр фондатыттан төлөннө)

Досье:

Мин иннибэр Хатырык нэ-

һилиэгин Данил уонна Татьяна 
Собакиннар эдэр ыал улахан 
оҕолоро олороллор. 13 саастаах 
Гоша, 11 саастаах Сергей уни-

верситет 5 №-дээх оҕо спортив-

най оскуолатыгар тустуунан 
дьарыктаммыттара биир сыл 
буолла. Бу иннинэ Хатырыкка 
И. Обутовка эрчиллибиттэрэ.

Соторутааҕыта Дагестан Ре-

спублика Хасавюрт куораты-

гар норуоттар икки ардынааҕы 
„Дружба-мир Кавказу“ 35 на-

роднай турнирга кыттан кэл-

лилэр. Литва, Латвия, Эстония, 
Украина, Азербайджан уонна 
Россияттан Чечня, Ингушетия, 
Калмыкия, Ставропольскай 
кыраай, Дагестан, Саха Ре-

спубликатыттан 113 оҕо кэлэн 
туһуннулар. Көҥүл тустууга Да-

гестан тустууктара Россияҕа ин-

ники күөҥҥэ сылдьаллар, ааты-

раллар, биһиги Республикабыт 
тустууга эмиэ элбэх ситиһиилэр-

дээх уонна улахан болҕомтону 
уурарын бары билэбит. Саха 
сириттэн 10  кыра саастаах оҕо-

лору тренер Петр Михайлович 
Суздалов тэрийэн, салайан ил-

дьэ сырытта.  
Саамай кыра 26 кг ыйаа-

һыҥҥа 13 оҕо туһунна, манна 
2002 сыллаахха төрөөбүт биһи-

ги оҕобут Сергей Собакин бары-

ларын кыайан Сахатын сиригэр 

кыһыл көмүс мэтээли аҕалла.
Оттон бииргэ төрөөбүт убайа 

Гоша 28 кг үһүс буолан боруонса 
мэтээлинэн наҕараадаланна.

Уолаттарбыт Хатырыктан 
уонна Дьокуускай куораттан 
ураты ханна даҕаны сылдьа 
иликтэр. Маҥнайгы ыраах ай-

аннара, күрэхтэрэ кыайыылаах, 
үтүө түмүктээх буолбутуттан 
наһаа үөрэллэр.

Мин кинилэртэн тугу сөбүлээ-

биттэрин, самолет, поезд айанын 
туһунан, омук оҕолорун кытары 
хайдах сыһыаннаспыттарын, ту-

гу көрбүттэрин, инники былаан-

нарын, уонна бэйэлэрин саасты-

ылаахтарыгар баҕа санааларын 
туоһуластым.

Ону Сережалаах Гоша ман-

нык хоруйдаатылар: Самолет 
үчүгэй, ол эрээри поезд айанын 
ордорбуттар. Москва куорат 
наһаа улахан,үчүгэй, дьоно-
сэргэтэ аламаҕайдар, бары үөрэ, 
мичилийэ сылдьаллар, омуктуу 
уонна нууччалыы кэпсэтэллэр. 
Астарын сөбүлээтилэр, элбэх 
фруктаны сиэтилэр, Каспий-

скай муораҕа сөтүөлээтилэр. 
Биир саастаах Дагестан уолат-

тарын кытары эрчилиннилэр, 
оонньоотулар, кэрэ-бэлиэ сир-

дэргэ экскурсияларга сырытты-

лар. Бэйэлэрин саастаахтарыгар 
сүбэлииллэр-спордунан утумна-

ахтык дьарыктанныннар, спорт 
араас сири-дойдуну көрөргө кы-

ах биэрэр эбит диэтилэр.
Татьяна Васильевна, Да-

нил Егорович оҕолорун ыраах 
айаҥҥа тэрийэн, сүүрэн-көтөн 
илдьэ сылдьыбыт тренердары-

гар П.М. Суздаловка, үбүнэн 
көмөлөспүт Хатырык нэһилиэ-

гин баһылыгар А. Пинигинҥа, 
Хатырык оскуолатын коллек-

тивыгар, „Сахатранснефтегаз“ 
тэрилтэтигэр, Нам улууһун 
үөрэҕириитин үлэһиттэригэр 
махталларын тиэрдэллэр.

Кэскиллээх тустууктарбы-

тыгар Сережа ҕа, Гошаҕа М.К. 
Аммосов төрөөбүт дойдутун - 
Хатырыгы - өссө да элбэхтик 
ааттата туруохтара диэн Намнар 
алгыспытын тиэрдиэххэйиҥ, си-

тиһиилэри, доруобуйаны баҕа-

рыаххайыҥ.
Альбина КУЛИЧКИНА,

хаһыат общественнай 
корреспондена  

В соответствии с Федераль-

ным законом от 7 мая 2013 г. Кз 
92-ФЗ «О внесении изменений в 
Федеральный закон «О безопас-

ности дорожного движения» и 
Кодекс Российской Федерации 
об административных правона-

рушениях (далее – Закон), всту-

пающим в силу с 5 ноября 2013 г., 
на территории Российской Феде-

рации не допускается управле-

ние транспортными средствами 
на основании иностранных наци-

ональных или международных 
водительских удостоверений при 

осуществлении предпринима-

тельской и трудовой деятельно-

сти, непосредственно связанной 
с управлением транспортными 
средствами, а также запрещает-

ся юридическим лицам и инди-

видуальным предпринимателям 
допускать к управлению транс-

портными средствами водите-

лей, не имеющих российских 
национальных водительских 
удостоверений.

Этим же Законом в Кодекс 

Российской Федерации об ад-

министративных правонару-

шениях включена новая статья 
12.32.1, которая устанавливает 
административную ответствен-

ность в виде штрафа (в размере 
пятидесяти тысяч рублей) для 
должностных лиц, ответствен-

ных за техническое состояние 
и эксплуатацию транспортных 
средств, за допуск к управлению 
транспортным средством води-

теля, не имеющего российского 
национального водительского 

удостоверения.
В настоящее время ГУОБДД 

МВД России совместно с заин-

тересованными федеральными 
органами исполнительной вла-

сти осуществляется подготовка 
проектов нормативных право-

вых актов, направленных на ре-

ализацию положений указанного 
федерального закона в том числе 
определяющих порядок обмена 
иностранных национальных и 
международных водительских 
удостоверений на российские 

национальные и международные 
водительские удостоверения.

Планируется, что выдача 
российских национальных во-

дительских удостоверений при 
наличии иностранных будет 
осуществляться по результатам 
теоретического экзамена, при 
этом российское национальное 
удостоверение будет выдаваться 
на срок 10 лет.

ГАИ Намского улуса

Спорт-дьулуур, 
спорт-тулуур КӨҤҮЛ ТУСТУУ 

КЭСКИЛЛЭРЭ 
ХАТЫРЫКТАН

Информация ГАИ О МЕРАХ ПО РЕАЛИЗАЦИИ ФЕДЕРАЛЬНОГО ЗАКОНА

И Н Б Э Л И И Т Т Э Р Г Э  Ө Р Ү Ү 
Ч У Г А С ,  К Ө М Ө Л Ө Ө Х

Мин боростуой киһи уонна общественнай түмсүү салайааччытын 
быһыытынан, бастатан туран, Николай Слепцову доруобуйаларыгар 
хааччахтаах дьон кыһалҕатыттан хаһан даҕаны туора турбат киһи 
быһыытынан сыаналыам этэ. Ону таһынан кини күүстээх дьоһуннаах 
общественник уонна хаһан даҕаны үлэтинэн эрэ муҥурдаммат обще-

ственнай позицияны тутуһар.
Николай Владимирович бу сыллар тухары улуус салайааччы-

тын быһыытынан биһиэхэ куруутун болҕомтотун уонна өйөбүлүн 
ууран кэллэ. Бэлиэтиэм этэ бүгүн бары инбэлииттэр тэрилтэлэрэ: 
көрбөттөр, истибэттэр уонна биһиги толору үлэлиир дьиэнэн–уо-

тунан хааччыллан олоробут. 
2008–2013 сылларга кини көҕүлээһининэн уонна туруорсуутунан 

араас хайысхалаах улуустааҕы программалар ылыллыбыттара, ол 
курдук «Социальная поддержка инвалидов, ветеранов, одиноких 
престарелых и малоимущих граждан Намского улуса», «Безбарьер-

ная среда», «Харысхал» программалар үлэлииллэр. 
Мин итэҕэйэбин уонна эрэнэбин Николай Слепцов Ил Түмэн де-

путатын быһыытынан куруутун республикаҕа инбэлииттэр интэ-

риэстэрин көмүскүө диэн. Салгыы өр кэмнэргэ быһаарыллыбакка 
турар инбэлииттээх дьиэ кэргэттэри дьиэнэн хааччыйыы боппуруо-

һун олоххо киллэриигэ күүскэ үлэлэһиэ, туруорсуо диэн итэҕэйэбин!
Матрена Семеновна ИВАНОВА,

«Намнааҕы инбэлииттэр түмсүүлэрэ» общественнай тэрилтэ 
салайааччыта

Н И К О Л А Й  С Л Е П Ц О В К А 
К У О Л А С Т Ы А Ҕ Ы Ҥ !

Биһиги улууспут былыр-былыргыттан тыа хаһаайыстыбатынан 
дьарыктанан, үлэлээн-хамнаан кэллэ. Онуоха улууска тыа хаһаа-

йыстыбатын боппуруостарыгар баһылыгы бастакы солбуйааччы 
Слепцов Николай Владимирович иилээн-саҕалаан кэллэ.

Кэнники сылларга тыа хаһаайыстыбатыгар үрдүкү салалтаттан 
уонна чуолаан улуус салалтатыттан улахан болҕомто уурулунна дии 
саныыбын. Нам улууһа тыа хаһаайыстыбатын министиэристибэтэ 
биэрэр сорудахтарын кэмигэр толорон, бастыҥнар кэккэлэригэр 
таҕыстыбыт. Үгүс саҥа ирдэбилгэ эппиэттиир саҥа хотоннор туту-

луннулар, сайылыктар уоттара уонна суоллара оҥоһулуннулар, тыа 
хаһаайыстыбатын боломуочуйаларын сөптөөхтүк толоро олороллор, 
үгүс баараҕай федеральнай программаларга үлэлэһэн киирдилэр.

Мин санаабар, биһиги Ил Түмэн мунньаҕар тыа сириттэн үүнэн-
сайдан, үлэлээн-хамнаан тахсыбыт Слепцов Николай Владимирович 
курдук эдэр дьоннору өйүөхтээхпит. Чахчы дьиҥнээхтик, ис-иһиттэн 
кыһалҕалары билэр салайааччылар тахсаннар, биһиги олохпут 
тупсарыгар уонна сайдарыгар сөптөөх сокуоннары таһаарыахтара.   

Егор Афанасьевич ПРОТОПОПОВ,
«Үлэ албан аата» II, III степеннээх уордьаннар кавалердара, Саха 

республикатын норуотун хаһаайыстыбатын үтүөлээх үлэһитэ, 
РФ тыатын хаһаайыстыбатын туйгуна, Нам улууһун уонна 

Партизан нэһилиэгин бочуоттаах олохтооҕо

Билиҥҥи биhиги кэммити-

гэр дойду сайдыытын поли-

тикатыгар ыччат оруола ор-

дук күүһүрэн уонна сытыыр-

хайан иhэр. Аҥардас биhиги 
у л у у с п у т у г а р  н э h и л и э к 
баhылыктарынан, баhылык сол-

буйааччыларынан үгүс элбэх ыч-

чат үлэлии-хамсыы сылдьар. Ол 
аата биhиги Президеммыт Е.А. 
Борисов дойду салайыытын ыч-

чакка эрэнэрэ, киниттэн элбэҕи 
эрэйэрэ көстөр. 

Бу балаҕан ыйын 8 күнүгэр 
буолаары турар Ил Түмэн де-

путаттарын быыбарыгар бэйэ-

бит уолбут, биир дойдулаахпыт 
Слепцов Николай Владимиро-

вич бэйэтин кандидатуратын 
Ил Түмэҥҥэ туруорда. Маннык 
сүдү улахан түгэн киhи олоҕор 
биирдэ эрэ бэриллэр дии саныы-

быт, оттон биhиги, Намнар, уол-

бутун өйөөтөхпүтүнэ сатанар. 
Ылбычча мээнэ киhи манныгы 
кыайбат-хоппот. Биhиги санаа-

бытыгар, кини эдэр киhи тыын 
боппуруостарын, ол эбэтэр ыч-

чат үлэлээх буолуутун, эдэр ыал 
дьиэнэн хааччыллыытын уонна 
да атын кыhалҕалаах боппуру-

остары бэйэтэ этинэн-хаанынан 

билэ сылдьар киhи. Николай 
Слепцов Ил Түмэн таhымыгар бу 
наадалаах боппуруостары туру-

орсуо, олоххо киллэриэ диэн бигэ 
эрэллээхпит.

Онон биhиги, Нам ыччата, 
киэн туттар бииргэ үлэлиир 
киhибитин Николай Владимиро-

вич Слепцову бу кэлээри турар 
быыбарга бары бииргэ түмсэн, 
күүрээннээх олохтон туора тур-

бакка, сомоҕолоhон өйүөҕүҥ, 
куоластыаҕыҥ диэн ыҥырабыт!

Нам улууhун ыччаттарын 
лидердэрэ

Николай Слепцов улууска 
үөрэхтээһин ситимэ сайдарыгар 
улахан болҕомтотун уурар. Кини 
үлэтин үөрэҕирии эйгэтиттэн са-

ҕалаабыт буолан приоритеттары, 
проблемалары бастакы уонна 
сүрүн сорук оҥостон үлэлэһэр. 
Ол курдук үөрэх тэрилтэлэ-

рин материальнай-техническэй 
базаларын уонна үөрэхтээһин 
хаачыстыбатын тупсарыыга, 
саҥа көлүөнэ үөрэх стандарта-

рын киллэриигэ сөптөөх усу-

луобуйаны тэрийиигэ улуус 
мунньаҕынан анал программа-

лары бигэргэттэрэн, үлэ была-

аннаахтык барарын ситиһэр. 
Кини быһаччы салайыытынан, 
Нам улууһугар үөрэх сайдыыта, 
оҕолору оҕо саадынан хабыыга 
уочараты суох оҥорууга, эдэр 
ыччаты патриотическай тыыҥҥа 
иитиигэ, оҕолор сайыҥҥы сын-

ньалаҥнарын тэрийиигэ, дьо-

ҕурдаах оҕолору өйүүргэ анам-

мыт программалар утумнаахтык 
үлэлииллэр.

Кини салалтатынан уонна 
өйөбүлүнэн оҕо саадтара бары 
ирдэбилгэ эппиэттиир буолал-

ларыгар, кырачааннар сырдык-
ыраас, сылаас дьиэҕэ-уокка, 
үөрэ-көтө доруобайдык улаа-

талларыгар саҥа инновационнай 
программалары уонна техно-

логиялары киллэриигэ, бастыҥ 
уопуту Россия уонна республика 
таһымыгар таһаарыыга бииргэ 
үлэлиибит.

Мин Николай Слепцову, улу-

ус баһылыгын бастакы солбуйа-

аччытын, инникигэ элбэҕи эрэн-

нэрэр улуус төрүт ыччатын бы-

һыытынан, эрчимнээхтик уонна 
бэриниилээхтик үлэлиир сала-

йааччы диэн сыаналыыбын. Ин-

никитин кини депутат быһыыты-

нан, саҥа сокуоҥҥа олоҕуран, оҕо 
саадтарыгар үбүлээһин толору 
нормативка эппиэттиир гына ха-

аччыллыытыгар күүстээх үлэни 
ыытыа диэн бигэ эрэллээхпин. 

Марина Григорьевна 
МАКАРОВА,

үөрэх управлениетын 
оскуолаҕа киириэн 

иннинээҕи саастаах оҕолор 
отделларын сэбиэдиссэйэ, РФ 

үөрэҕириитин туйгуна,  Нам 
улууһун ытык киһитэ

(Ил Түмэн Государственнай Мунньах депутатыгар 1 мандаттаах 27 №-дээх Намнааҕы быыбардыыр уокуруктан кандидат Н.В. Слепцов быыбардыыр фондатыттан төлөннө)

ЫТЫКТАБЫЛЛААХ НАММЫТ
 ЭРЧИМНЭЭХ ЫЧЧАТТАРА!

НИКОЛАЙ СЛЕПЦОВУ – ИЛ ТҮМЭҤҤЭ! 



“ЭҐСИЭЛИ”4 Атырдьах ыйын 14 күнэ. 2013 с.

Балаҕан ыйын 8 күнүгэр улу-

ус баһылыгар быыбарга биһиги 
баһылыкпыт Александр Атла-

сов кандидатынан турда. Мин 
саныахпар, бу саамай сөптөөх 
быһаарыныы. Үһү-бадах кур-

дук Атласов өссө да эдэр, хо-

лун этэ хойдо, буутун этэ буһа 
илик диэн ыаллары кэрийэн 
кэпсииллэрэ иһиллэр. Алек-

сандр Павлович орто-үрдүкү 
салайар таһымнарга номнуо 
18 сыл үлэлээтэ. Ол курдук, 
3 сыл Нам улууһун ТХУ кы-

лаабынай специалиһынан, 5 
сыл тыа хаһаайыстыбатын ми-

нистерствотыгар сүрүннүүр 
специалиһынан, кэлин управ-

ление начальнигын солбуйаач-

чытынан, 8 сыл 1 Хомустаах нэ-

һилиэгин баһылыгынан үлэлээн 
кэллэ. Мантан ордук өссө хас 
сааһыгар диэри уопут мунньу-

нуохтаах эбитэ буолла?
Биһиэхэ, намнарга, олохто-

ох кадрдарбытын биир миэстэ-

ҕэ угунньулара тахсыар диэри, 
үүнэр-сайдар оннугар кэхти-

эхтэригэр диэри хамнаппакка 
олордорбут, хомойуох иһин, 
баар суол. Холобура, Попов 
Алексей Дмитриевиһы араас 
тэрилтэлэринэн улууһу биир 
гына кэритэн, үлэлэтэн, кэмниэ-
кэнэҕэс (ону даҕаны сир комите-

тын председателэ И.О. Пахомов 
көҕүлээһининэн) республика 
таһымыгар таһаарбыппыт, ол 
кэмҥэ сааһырбыт киһи салгыы 
үүнэр кыаҕа сарбылыннаҕа ити. 
Үөдэй нэһилиэгэр Соловьев Мак-

сим Дмитриевиһы 18 сылы быһа 
хамнаппакка олордубуппут, бу 
сайдар кэскиллээх салайааччы 
кэхтэн, айар-үлэлиир потенци-

алын кыайан туһамматыбыт. 
Маннык холобурдары өссө да 
ааттыы туруохха сөп. 

«Атласов штабын А.Н. Ядреев 
салайар, манна Кокарева, Дьяч-

ковская үлэлииллэр, онон А.П. 
Атласов былааска кэллэҕинэ 
билиҥҥи баһылык дьонун ба-

рытын үрүҥ дьиэттэн сиппиир-

диир былааннаах» диэн сурах 
иһиллэр. Мин Александр Пав-

лович штабыгар хаста да сы-

рыттым, ыйыталастым, онуоха 
үөһээ ааттаммыт дьоннор штаб-

ка буолуохтааҕар нэһилиэктэр-

гэ көҕүлүүр да бөлөхтөргө суох 
эбиттэр. 

Аны «Атласов баһылыгынан 
талылыннаҕына аппаанылар кы-

рааннара сабыллар» диэн кэп-

сээни иһиттим. Баһылык буол-

лаҕына бүтүн бөһүөлэк «кыраа-

нын» сабан кэбиһэрэ истэргэ да 
олуона уонна Александр Пав-

лович 8 сыл баһылыктаабыт кэ-

мигэр кими да атарахсыппакка 
үлэлээбитин туоһутунан иккис 
болдьоҕор нэһилиэк дьоно 87%, 
үһүс болдьоҕор 90% куоластарын 
биэрбиттэрэ буолар.

Кырдьык, 1 Хомустаах дьо-

но-сэргэтэ баһылыкпыт кэлэр 
быыбарга талыллан улуус та-

һымыгар үлэлии барарын ис-

питигэр аһыйа санаатарбыт, 
сиппит-хоппут салайааччы 

сөптөөх кэмигэр үүнэн, үлэни-
хамнаһы таба аттарар, дьону 
көҕүлүүр, түмэр айар дьоҕурун 
муҥутуурдук туһаныахтаах 
диэн бигэ санаалаахпыт. Биһиги 
улуус атын нэһилиэктэрин, улу-

ус киинин тэрилтэлэрин үлэһит-

тэрин, олохтоохторун араас (хан-

тан үөскээн-төрөөн тахсарын 
сэрэйиэххэ эрэ сөп) сурахтары-
садьыктары ыраас манньыатаҕа 
түһэрэн ылбакка, саха киһитин 
инникитин ыраҥалатар мууда-

рай  өйүнэн-санаатынан са-

лайтаран сөптөөх быһаарыныы 
ылынан балаҕан ыйын 8 күнүгэр 
улууспут сайдар кэскилин ту-

һугар Александр Атласовка ку-

оластыахтара диэн бигэ эрэлбин 
биллэрэбин.

М.Н. ДЬЯКОНОВ,
педагогическай үлэ ветерана, 

1 Хомустаах ветераннарын 
сэбиэтин председателэ

- Улууспут баһылыгын дуо-
һунаһыгар кандидаттартан ки-
миэхэ куоласкын биэрэҕин? 

- Тоҕо? 
Санаайа Местникова, НУГ 

выпускнига:
- Быйыл бастакы быыбардаа-

һыным буолар. 
Баһылыкка А.П. 
Атласовы талы-

ам. Баҕар „оҕо 
баҕайытык“ эп-

пиэттээтэ ди-

эххит, ол гынан 
баран, Баста-

кы Хомустаах-

ха сырыттахха, 
хайдах эрэ атын 

улууска сылдьар курдук санана-

бын. Улууспут атын нэһилиэктэ-

риттэн чыҥха атын. Барыта олус 
тупсаҕай, сайдыылаах, дьоно-
сэргэтэ даҕаны онно сөп түбэһэр 
курдуктар. А.П. Атласов аатын 
эрдэттэн истэр этим, кини улуус 
баһылыга буоллаҕына төрөөбүт 
улууспутун эмиэ сайыннарыан 
баҕарабын.

Афанасий, предпринима-
тель:

- А.П. Атласов үлэһит дьону 
куруук өйүүр. Мин куолаһым ки-

ни туһугар халбаҥнаабат.
Сардаана Эверестова, пред-

приниматель:
- Баһылык 

хайаан да чөл 
олохтоох, бэ-

р э э д э к т э э х , 
биир тыллаах, 
ырааҕы-киэҥи 
т о л к у й д у у р , 
бигэ туруктаах 
дьиэ кэргэн аҕа 
баһылыга буо-

луохтаах. Ити-

эннэ аныгы киһи сиэринэн де-

ловой, дипломатическай, үрдүк 
культуралаах буолара ирдэнил-

лэр. Ити этиллибит хаачыстыба-

ларга мин санаабар А.П. Атласов 
сөп түбэһэр.

КУОЛАСТЫЫРГА 
БЭЛЭММИТ
(Блиц-интервью)

Нам улууЇун бары 
олохтоохторугар ыҥырыы
Биһиги, үлэ уонна тыыл ве-

тераннара, Нам улууһун нору-

отун хаһаайыстыбатын бары 
салааларыгар үтүө суобастаах-

тык күүспүтүн-күдэхпитин ба-

рытын ууран үлэлээбит, били-

гин бочуоттаах сынньалаҥҥа 
олорор дьон, б.дь. балаҕан ыйын 
8 күнүгэр буолуохтаах быы-

бардарга тус санаабытын уонна 
быһаарыныыбытын улууспут 
бары олохтоохторугар тиэрдэ-

бит.
Улуус баһылыгынан үлэлээн 

кэлбит Альберт Иннокентьевич 
Ильин идэтинэн тутааччы буо-

ларын быһыытынан уруккаттан 
туруорсуллубут бөдөҥ тутуула-

ры – поликлиниканы, 2 Хому-

стаах оскуолатын, атын да объ-

ектары - силигин ситэрэн, кыаҕа 
тиийэринэн үлэлээтэ.

Билигин улууспут респуб-

ликаҕа уһулуччулаах дьоммут 
Максим Аммосов, Илья Виноку-

ров ааттарын үрдүк таһымҥа ил-

дьэ сылдьарын туһугар тыа ха-

һаайыстыбатын производство-

тын, дохуот биэрэр салаалары, 
предпринимательствоны, соци-

альнай эйгэни тэҥҥэ дьүөрэлии 
сайыннарар кэмэ үүннэ. Маныа-

ха сатабыллаах салайааччы, тэ-

рийээччи, саҥа идеялары олох-

хо киллэрээччи, нэһилиэнньэни 
биир өйгө-санааҕа түмэр дьо-

ҕурдаах эдэр, эрчимнээх, тумус 
туттар киһилээх буолуохпутун 
наада.

Биһиги маннык ирдэбиллэр-

гэ толору эппиэттиир киһинэн 1 
Хомустаах баһылыгынан үлэ-

лээн кэлбит Атласов Алек-

сандр Павловиһы ааттыыбыт. 
Кини боростуой үлэһит ыалга 
үөскээбитэ, кыра сааһыттан 

тыа сирин олоҕун билэр, со-

вхозка сүөһү көрөн, Таастаах 
бөһүөлэгин чөлүгэр түһэриигэ 
үлэлээбитэ. Бэйэтэ тыа хаһаа-

йыстыбатын специалиһа, агро-

ном идэлээх, улуус, республика 
таһымнарыгар таһаарыылаах-

тык, үтүө суобастаахтык үлэлээн 
балачча уопутурда.

Үс болдьоххо талыллан са-

лайбыт 1 Хомустаах нэһилиэгэ 
улууска, республикаҕа киэҥник 
биллэр гына сайынна, бөһүөлэк 
улуус биир кэрэ көстүүтэ буол-

бутун дьон-сэргэ сөҕө-махтайа 
бэлиэтиир.

Биһиги эрэнэбит – Александр 
Павлович улуус баһылыгынан 
талылыннаҕына Эҥсиэли хочо-

тун, Нам сирин нэһилиэктэрэ 
бары, тэҥҥэ сайдыахтара!

Биһиги эрэнэбит – улууспут 
тыатын хаһаайыстыбата кини 
салайыытынан сайдыы суолун 

тобулуоҕа!
Биһиги эрэнэбит – аныгы-

лыы, толору хааччыллыылаах 
дьиэлэргэ, бөһүөлэктэргэ ыч-

чаттарбыт олохсуйан, үлэлээн-
хамсаан улууспутун инники 
күөҥҥэ таһаарыахтара!
БиЇиги эрэнэбит – Александр 

Атласовка!
Үлэ, тыыл ветераннара: 

Винокурова К.С., 
Новгородова М.Ф., 

Михайлов В.И., Захаров А.Е., 
Винокуров И.И., 

Находкина В.Д., Дыдаева Ю.С.
Петухов М.Р., 

Ядрихинскай М.М., 
Барамыгина В.Л., 

Санникова Ф.А., 
Харитонова Р.Е., 

Ядрихинская О.Н.

БИҺИГИ АТЛАСОВКА ЭРЭНЭБИТ!

Килбэчийэр эрэ барыта көмүс буолбатах СУРАҔЫ-САДЬЫГЫ 
ИТЭҔЭЙИМЭҤ!

(«Нам улууЇа» МТ баЇылыгар кан-
дидат А.П. Атласов быыбардыыр фонда-
тыттан төлөннө)

Былыр – былыргыттан өбүгэ-

лэрбит самаан сайыны көрсө аҕа 
уустарынан ыһыах ыһаллара. Ол 
сиэринэн Бөрө Бөтүҥнэртэн тө-

рүттээх үс улуус ( Бүлүү, Нам, 

Амма) Бөтүҥнэрэ өбүгэ ситимин 
олохтуур, уйгу – быйаҥ ыһыа-

ҕын  Амма маанылаах сиригэр 
Бөтүҥҥэ ыстылар.

Бэс ыйын 26 - 27 күннэригэр  
нэһилиэкпит делегацията Ам-

ма улууһун Бөтүҥ нэһилиэгэр 
баран Бөрө Бөтүҥнэр ыһыахта-

рыгар кыттыыны ылан кэлли-

лэр. Бэс ыйын 26 күнүгэр Бүлүү, 
Амма, Нам Бөтүҥнэрин кыраайы 
үөрэтээччилэрин, историктар 
кыттыылаах бэрт интэриэһинэй 
конференция буолан ааста. Кон-

ференция кыттыылаахтара бэй-

элэрин төрүттэрин туһунан 
чинчийбит, үөрэппит үлэлэрин 
билиһиннэрдилэр. Инникитин 
өссө сыныйан, күүскэ истори-

яны үөрэтиини салгыахха диэн 
түмүккэ кэллилэр. Бу күн «Бөрө 
саҕа саргылаах Бөрө Бөтүҥнэр» 
диэн театрализованнай туру-

орууну олохтоохтор көрдөр-

дүлэр. Бэс ыйын 27 күнүгэр 
нэһилиэк ыһыахтыыр сири-

гэр самаан сайыны уруйдуур 
ыһыах ыһылынна. Ыһыах үтүө 
айыылары кытта алтыһар ал-

гыстан саҕаланна. Кэлбит ыал-

дьыттары, олохтоохтору улуус 
баһылыга,   нэһилиэк баһылыга 
Саргылана Васильевна  эҕэрдэ-

лээтилэр, бастыҥ дьонноругар 
наҕараадалары туттардылар.  
Кэлбит ыалдьыттар бэйэлэрин 

эҕэрдэлэрин тириэртилэр уон-

на өбүгэ ситимин олохтоон, аар 
сэргэлэргэ саламалары иилли-

лэр.   Бу күн үгүс күрэхтэһии-

лэр, конкурстар буоллулар. Нэ-

һилиэкпит дьоно бу күрэхтэргэ, 
күрэхтэһиилэргэ ситиһиилээх-

тик кытыннылар. Ол курдук 

«Далбар хотун» күрэххэ Ма-

трена Осипова 2 миэстэни ылан 
иистэнэр массыына хаһаайката 
буолла. Эдэрдэргэ оһуохай кү-

рэҕэр Уля Суздалова 2 миэстэ-

ҕэ тахсан харчынан бириэмий-

элэннэ. «Сэттэ Бөрө Бөтүҥнэр» 
боотурдар күрэхтэригэр: мас 
тардыһыытыгар 70 киилэҕэ За-

ровняев Роман 1 м., 70 киилэт-

тэн үөһэ Стручков Семен 1 м., 
Попов Константин 2 м., Никитин 
Дмитрий үчүгэйдик кытынны-

лар. Хапсаҕайга 60 киилэҕэ Дуц 
Александр 2 миэстэҕэ таҕыста.

Многоборьеҕа Суздалов Ин-

нокентий, Заровняев Роман кы-

тыннылар. Заровняев Роман 2 
миэстэҕэ тахсан „Штиль“ мо-

токосилка хаһаайына буолла. 
Сүүрүүгэ Эверстов Юрий ве-

тераннарга 2 миэстэ, Алексеев 
А.К. 70 саастан үөһэ 1 миэстэ 
буоллулар. Киэһэтин ыалдьыт-

тар, олохтоохтор кыттыылаах 
концерт, саастаах дьоҥҥо но-

стальжи, ыччаттарга уоттаах – 
күөстээх дискотека буоллулар.

Ити курдук Амма өрүскэ  
сөтүөлээн, сардаана сибэккилээх 
Амма сирин кэрэ айылҕатыгар 
дуоһуйа сынньанан кэлли-

бит. Аныгыскы Бөрө Бөтүҥнэр 
ыһыахтара биһиги нэһилиэк-

питигэр 2015 сылга  ыытыллар 
буолла.
Валентина КОЛЕСОВА, Бөтүҥ

Хайдах олордугут, 
ыаллар?

БӨРӨ БӨТҮҤНЭР 
ЫҺЫАХТАРА

Атырдьах ыйын 10 күнүгэр 
Хатыҥ Арыы „Хатыҥ чараҥ“ 
сынньалаҥ пааркатыгар тута-

аччылар күннэрин кэрэ бэлиэ 
түгэнэ буолан ааста.

Бырааһынньыгы бэлиэ-

тээһин кэмигэр мустубут дьон 
болҕомтотун „өбүгэлэр оонньу-

улара“ тарта.
Барыта 7 тутуу тэрилтэтит-

тэн сэттэ эр бэрдэ спорт биэс 
көрүҥэр күөҥ көрүстүлэр: үс 
төгүл үс, хапсаҕай, мас-рестлинг, 
сүүрүү, сымара тааһы көтөҕүү.

Б и э с  к ө р ү ҥ  т ү м ү г ү н э н 
8 очколаах „Намстрой“ СМУ 
бөҕөһө Антон Тойтонов кыайыы 
өрөгөйүн тутта уонна тутуу тэ-

рилтэтэ олохтообут Комплект 
тутуу инструменынан „Регио-

нальное ипотечное агентство“ 
ОАО 10 сыллаах үбүлүөйүнэн 
олохтообут плазменнай тэлэби-

исэринэн наҕараадаланна.
- Киниттэн икки очконан ха-

алан «Стройгазсервиз» бөҕөһө 
иккис миэстэни ылла.

Үһүс миэстэҕэ «Стройэлек-

тромонтаж» бөҕөһө Николай Ох-

лопков таҕыста.
Олус тыҥааһыннаах киир-

сиилэр „хомуур хапсаҕайга„ 
уонна „канат тардыһыытыгар“ 
буоллулар.

„Хомуур хапсаҕайга“- „Нам-

строй“ СМУ хамаандата бары-

ларын сабарайдаан эрэллээх-

тик бастаата, иккискэ „Стройэ-

лектромонтаж“, үһүс миэстэҕэ 
„Чараҥ“ хамаандата таҕысты-

лар.
„Канат тардыһыытыгар“ ба-

стакы миэстэни „Чараҥ“ бары-

ларын эрэллээхтик кыайан ылла.
Иккискэ „Намстрой“ СМУ 

хамаандата, үһүскэ- Служба Гос. 
заказчика таҕыста.

Кыайбыт хамаандалар хас 
биирдии спортсменыгар тутуу 

министерствота олохтообут сы-

аналаах бириистэрэ туттары-

лыннылар.
И. УВАРОВСКАЙ-КҮРҮЛГЭН

ТУТААЧЧЫЛАР КЎРЭХТЭСТИЛЭР

СР тутааччытын күнүгэр

Дойду бэлитиичэскэй хону-

утугар саҥа күүстэр киирдилэр. 
Олор истэригэр бигэ тирэҕинэн, 
дириҥ силиһинэн, хабар эйгэ-

тэ, араҥата киэҥинэн «За жен-

щин России» баартыйа харахха 
быраҕыллар. Бу ханнык даҕаны 
атын баартыйа иһинэн буолбак-

ка, бэйэтин күүһүнэн, кыаҕынан 
тахсыбыт баартыйа кылгас кэм 
иһигэр дьиҥ билиниини ылла. 

Бу баартыйа дьиэ кэргэни өрө 
тутар, сүрүн хамсатар күүс бы-

һыытынан ыалы көрөр, ылынар. 
Кинилэр: «Дьиэ кэргэн эрэ баар 
буолан, киһи-аймах баччааҥҥа 
диэри туруктаах  кэллэ. Онон 
даҕаны, биһиги дьиэ кэргэни уоп-

састыба, судаарыстыба туллар 
тутааҕын, бэлиитичэскэй уон-

на уопсастыбаннай интэриэһин 
сүнньүн быһыытынан ылына-

быт», - диэн быһаараллар. 
Парламент мандаатын би-

һиги норуот уйгутун–быйаҥын, 
чөл уонна туруктаах буолуутун 
туһугар туруорбут сыалы-сору-

гу ситиһэр үктэл диэн көрөбүт. 
Дьахталлар хамсааһыннара 

биһиги өрөспүүбүлүкэбитигэр 
уруккаттан күүстээх. Саллаат-

тар ийэлэрин кэмитиэтэ, элбэх 
оҕолоох ийэлэр хамсааһыннара, 
«Дьахталлар буруйу оҥорууну 
утары» түмсүү, дьахталлар 
улуустааҕы уонна нэһилиэк-

тээҕи сэбиэттэрэ биир сомоҕо 
буолан, өр сылларга үлэлээн 
кэллилэр. «За женщин России» 

баартыйаҕа кинилэр сүрүн күүс 
буоллулар. Онон биһиги парти-

ябыт норуот үөһүттэн тахсы-

быт, бары араҥаны, бары эйгэни 
хабар күүс буолла. Онон хай-

ысхата олус киэҥ – социальнай 

кыһалҕалартан саҕалаан, кул-

туура, духуобунай сайдыы, үп-
харчы боппуруостарыгар тиийэ. 
Биһиги урут көннөрү уопса-

стыбаннай хамсааһын таһымы-

гар кыһалҕаны быһаарар эбит 
буоллахпытына, билигин атын 
таһымҥа таҕыстыбыт. Биһиги 

кыахпыт  ситэн, олоххо этии-

лэрбитин киллэрэр сорук турда.
«Дьахталлар иһин!» баар-

тыйа лиидэрэ Альбина Чере-

панова: «Дьиэ кэргэҥҥэ өйөбүл 
– бу судаарыстыба сүрүн сыа-

ла-соруга. Онтон Хоту дойду ыа-

лын олоҕо үгүс ыарахаттардаах, 
бэйэтэ уратылаах. Федеральнай 
сир баайын хостуур тэрилтэлэр 
социальнай хайысхалаах бэлии-

тикэни ыыталлара булгуччулаах 
сүрүн хайысха буолуохтаах. Бу 
барыта Уһук Илин туһунан Фе-

деральнай сокуоҥҥа бэйэтин ми-

эстэтин булуохтаах. Маны кытта 
олохтоох тэрилтэлэри (ханнык 
баҕарар бас билиилээх) нолуок-

ка, атын да эйгэҕэ чэпчэтиилэ-

ринэн хааччыйар этиилэри эбэн 
биэрэр сорук турар».  Бу Саха 
өрөспүүбүлүкэтин хас биирдии 
олохтооҕор хайдах курдук ула-

хан оруоллааҕын, наадалааҕын 
билэбит.

Б а а р т ы й а  л и и д э р д э р э : 
«Дьокуускайдааҕы фондовай 
киин» ААУо салайааччыта Аль-

бина Прокопьевна Черепанова,   
Аллараа Бэстээҕи тырааныспар 
техникумун дириэктэрэ Февро-

нья Васильевна Шишигина, На-

циональнай музей салайааччыта 
Ася Львовна Габышева курдук 
республикаҕа биллэр-көстөр 
салайааччылар, общественнай 
деятеллэр буолаллар. Биһиги 
дьиҥ норуокка туһуламмыт со-

куон бырайыактарыгар болҕом-

то ууруохпут. Ордук дьахталлар, 
дьиэ кэргэн, оҕо-аймах харыс-

халлаах буолалларыгар, тыа си-

рин олоҕун чэпчэтэр, дьиэ кэргэн 
дохуотун үрдэтэргэ хайысхала-

ах дьаһалларга болҕомтобутун 

ууруохпут. Оннук эрэ гыннахха, 
уопсастыбаҕа үтүө уларыйыыла-

ры ситиһиэхпитин сөп.  
Хас биирдии киһи кыһалҕата 

— биһиги кыһалҕабыт, хас би-

ирдии киһи ыарыыта — би-

һиги ыарыыбыт. Бииргэ буо-

луохха, түмсүөххэ, кыайыыга 
дьулуһуохха!

«За женщин России» 
Бүтүн Арассыыйатааҕы 

бэлитиичэскэй баартыйа 
өрөспүүбүлүкэтээҕи салаата

«ДЬАХТАЛЛАР 
ИҺИН!» БААРТЫЙА 

БЫРАГЫРААММАТА:
«Дьиэ кэргэн – дойду инники 

кэскилэ»
1. Саха Республикатын «Ийэ 

хапытаала» сокуонугар ула-

рытыы киллэрии, 2006 с. 
ахсынньы 29 күнүгэр ылы-

ныллыбыт 256 № сокуон («О 
дополнительных мерах го-

сударственной поддержки 
семей, имеющих детей») тох-

туур түгэнигэр, 2-ис оҕоттон 
саҕалаан ийэ хапытаала хас 
биирдии оҕоҕо төлөнөрүн ту-

руорсуу. 
2. Бэрээдэги кэһии киһи хайдах 

иитиллибититтэн тутулук-

таах. Оҕо дьиэ кэргэн иһигэр 
буолар быһыыны-майгыны 
көрөн улаатар. Хас биирдии 
дьиэ кэргэн иһигэр иллээх-
эйэлээх олох баар буоллаҕына 
общество чөл туруктаах буо-

лар. Ол туһугар Саха Респу-

бликатын сокуонугар «Дьиэ 
кэргэн туруктаах буолуутун 
туһунан» уларыйыы киири-

эхтээх. Онно юристары эрэ 
кытары буолбакка, психолог-
тары, социологтары кытары 
үлэ барыахтаах.

3. «Социальнай көмүскэллээх 
буолуу» сокуон бырайыагын 
бэлэмнээн, уопсай дьүүлгэ 
таһаарыллыахтаах. Бу сокуон 
барылынан киһи тус бэйэтин 
уонна общественнай харыс-

халлаах буолуутун мэктиэ-

лиэхтээх.

Айыллыыта 1986 сыл-

лаахха балаҕан ыйын 15 
күнүгэр Нам улууһун 
Нам нэһилиэгэр төрөө-

бүтэ. Төрөппүттэрэ ик-

киэн үөрэтээччи идэ-

лээхтэр, аҕата уруһуй, 
черчение, үлэ уруогар 
үөрэтээччинэн ананан 
Салбаҥҥа тахсыбыт кэм-

нэригэр Айыллыыта кэрэ 
айылҕалаах, киэҥ нэлэ-

мэн ньуурдаах Нам си-

ригэр күн сирин көрбүтэ. 
Ол саҕаттан төрөппүттэрэ 
суукканы быһа тракто-

рынан, үс кыра оҕоло-

рун батыһыннарбытынан 
Намҥа киирэргэ уһун ай-

аны халҕаһа курдук өрө 
анньыбыт хара баһаам 
бырдаҕы ортотунан ай-

аннаан сылдьыбытта-

ра. Онно биир сааста-

ах Айыллыытаҕа уһун 
айан кэмигэр суоскала-

ах тоҥмут үүтү тыра-

ахтар турбатыгар сы-

лытаары суоппарбыт 
бүөбэйдэһэн да биэрэ-

эхтиир этэ. Салбаҥ сы-

рыытын төттөрү-таары 
сүүрбэхтээбит суоллара 
күн бүгүнүгэр диэри тупсубак-

ка сытара (отучча сыл ааспытын 
да кэннэ) киһини эрэ сөхтөрөр. 
1989 сыллаахха аҕата үлэтинэн 
Хамаҕатта орто оскуолатыгар 
үөрэтээччинэн ананан дьиэ кэр-

гэнинээн Салбаҥтан Хамаҕаттаҕа 
көһөн киирэннэр, күн бүгүнүгэр 
диэри Хамаҕаттаҕа үлэлии-
хамсыы олороллор. Аҕата - Ха-

ратаала Харатаала Харысха 
уола, 9 кинигэ автора, саха итэҕэ-

лин тарҕатааччы, Саха Сиригэр 

биир бастакынан толору саха-

лыы ааты, араспаанньаны, аҕа 
аатын суруттарбыт үтүөлээх, 
маны таһынан кини аатын чоп-

чулуур үгүс ситиһиилээх. Ийэтэ 
- Дьячковская Людмила Петров-

на - үөрэтээччи идэлээх, нэһи-

лиэгэр дьахтар сэбиэтин бэрэс-

сэдээтэлинэн ситиһиилээхтик 
үлэлиир. Кинилэр дьиэ кэргэн 
4 оҕо күн күбэй ийэтэ, амарах 
аҕата, 9 сиэн эһээтэ, эбээтэ буо-

лан оҕолоруттан, сиэннэриттэн 
күннэрэ тахсан, ону сэргэ би-

лиҥҥи олорор олохпут са-

халарга тупсарын туһугар, 
«Саха Сирэ - Сир Сүрэҕэ!» 
диэннэр харса суох инники 
хардыылыы олорор киэҥ 
көрүүлээх дьонтон биир-

дэстэрэ буолаллар.
   А й ы л л ы ы т а 

Хамаҕатта орто оскуо-

латын ситиһиилээхтик 
бүтэрэн, 2004 сыллаахха 
Бүлүүтээҕи педагогиче-

скай училище омук ты-

лын салаатын ситиһии-

лээхтик 2008 сыллаахха 
түмүктээбитэ. Салгыы Дьо-

куускай куорат педакаде-

миятыгар үрдэтиммитэ. 
2008 сыллаахха Уус-Ал-

дан улууһун Чэриктэй 
орто оскуолатыгар омук 
тылын үөрэтээччитинэн 
ананан (дьиэ кэргэнинэ-

эн, оҕотунаан) 2011 сылга 
диэри үлэлээбитэ. Ырыаҕа 
ылламмыт Чэриктэй кэ-

рэ айылҕата, ото-маһа, 
ыраас салгына, элэккэй 
дьоно-сэргэтэ эдэр учу-

уталы арчылаабыттара, 
инники үлэтигэр үрдүкү 
айымньылааҕын бэлиэтэ-

эбиттэрэ.
Эдэр үөрэтээччи ураты 

көрүүлээҕэр үөрэнээччилэрэ 
тартаран үөрэнэн, омук тылын 
идэтин турунан туран үөрэтэн,  
үөрэппит оҕолоро Англия ты-

лын идэтигэр үөрэммиттэрэ.  
Хааннаах  хаана, айылҕалаах 
айылҕата тардан 2011 сыл-

тан, иккис оҕолоро,  күүтүү-

лээх уоллара күн сирин көрөн, 
төрөөбүт-үөскээбит дойдутугар 
Нам улууһугар төннөн кэлэн, 
төрөөбүт Нам сэлиэнньэтигэр, 

Нам алын сүһүөх оскуолатыгар 
омук тылын үөрэтээччинэн үлэ-

лии сылдьар. Үлэтин таһынан 
иллэҥ кэмигэр оҕуруонан баай-

арын, иистэнэрин, дизайынны-

ырын - айарын сөбүлүүр. Дьиэ 
кэргэнинээн айылҕаҕа сынньа-

налларын, балыктыылларын, 
сир астыылларын сөбүлүүллэр. 
Ону сэргэ эмтээх оту хомуй-

уунан  дьарыктаналлар, хан-

нык отунан ыраастаныахха-
бөҕөргөтүнүөххэ сөбүн бары 
эдэр ийэлэргэ, кэрэ аҥардарга, 
бар дьоҥҥо сүбэлээн биэриэн 
сөп. Дьиэ кэргэн олоҕо тупса-

рын, укулаата сөптөөх суолун 
тутуһан бөҕөргүүрүгэр  бары 
күүһүн-уоҕун тутуһан бар дьо-

нун туһугар үлэлэһиэ диэн бигэ 
эрэнэбит. 

Кэлиҥҥи сылларга эдэр дьон 
саханы саха дэтэр санаата-оно-

ото, оҥороро тутара үксээтэ. 
Кимиэхэ эрэ айар-тутар талаа-

нынан, кимиэхэ эрэ норуот ты-

лынан уус-уран айымньытын 
тарҕатыытынан бэриллэр. Ол 
гынан баран, аҥардас, итини 
өрө тутар тутаах. Аныгы үйэ 
ирдэбилинэн кумааҕы, сокуон 
өттүнэн бэлэмнээх буолуохпу-

тун наада. Хомойуох иһин, чу-

олаан, саха норуотун уратытын 
сайыннарар сокуоннары туру-

орсар депутаттарбыт суохтарын 
кэриэтэ. Онтон биһиги кыыспыт, 
биир дойдулаахпыт Айыллы-

ыта Харатаала кыыһа, хара 
төрүөҕүттэн саха культуратын 
сүөгэйин, сүмэтин этигэр-хаа-

ныгар иҥэриммит буолан, Саха 
Республикатын Ил Түмэн таһы-

мыгар Саха норуотун сайдыытын 
туһугар туруулаһан үлэлиир 
кыахтаах кандидат. 

Көҕүлүүр бөлөх

«ДЬАХТАЛЛАР ИҺИН» НОРУОТ БААРТЫЙАТА:
 ТОҔО УОННА ТУОХ ИҺИН?

ХАРАТААЛА АЙЫЛЛЫЫТА ХАРАТААЛА КЫЫҺА – 
НОРУОТ ИННИКИГЭ ЭРЭЛЭ

(«Россия дьахталларын иЇин» 
политическай партия быыбардыыр 

фондатыттан төлөннө)

Бэрт кылгас кэминэн улахан су-

олталаах быыбардар буолаары ту-

ралларын бары билэ-көрө сылдьа-

быт. Бу быыбардарга кими улууспут 
аҕа баһылыгынан таларбытыттан 
инники олохпут улахан тутулукта-

ах буолуоҕа. Онон, бастатан туран, 
улууспут олохтоохторун, быыбарда-

аччылары, бары биир киһи курдук, 
быыбарга кэлэн, актыыбынайдык 
кыттаргытыгар ыҥырабыт. 

 Биһиги, олоҕу олорбут, 
үлэни үлэлээбит аҕа саастаах дьон,  
араас былаастарга, араас политика 
кэмигэр үлэлээн кэлбиппит. Быыбар-

дар суолталарын толору өйдөөн ту-

раммыт, Наммыт улууһун баһылы-

гын талар эппиэтинэстээх түгэҥҥэ 
сүбэбитин-толкуйбутун холбоон, 
улууспут баһылыгар Ильин Альберт 
Иннокентьевич кандидатуратын 
өйүүрбүтүн биллэрэбит. 

Кини кэнники 5 сылга улууспу-

тун  сатабыллаахтык салайан, күүс-

кэ үлэлээн-хамсаан, инники сайды-

ыга улахан хамсаныылары оҥордо. 
Тыа хаһаайыстыбатыгар, тутууга, 
социальнай эйгэҕэ уо.д.а. салаалар-

га баһаам үлэ барда. Итэҕэстэр-

быһаҕастар хайа баҕарар салалтаҕа, 
киһиэхэ бааллар, ону олус улаа-

тыннарбакка, үлэ түмүгүнэн уонна 
ситиһиллибитинэн көрөн, уопсай 
дьыала туһугар киэҥник толкуйдуох 
кэриҥнээхпит. 

  Биир болдьох диэн улуус ба-

һылыгар кыра, саҥалыы саҕалааһын 
эрэ буолар. Саҕаламмыт ситиэхтэ-

эх, бүтэриллиэхтээх диэн санаат-

тан уонна Альберт Иннокентьевич 
республикаҕа аптарытыатын, уба-

астанарын учуоттаан туран, кини 
иккис болдьоххо хаалан үлэлиирэ 
оруннаах, бары өттүнэн табыгаста-

ах. Эһиил биһиэхэ буолаары турар 
спортивнай оонньууларбыт иннинэ, 
салалтаны уларытан, эмиэ саҥалыы 
дьаһанарбыт уопсай үлэҕэ, олоххо 
охсуулаах буолуоҕа. Урукку кэм-

нэргэ маннык улахан республикан-

скай спортивнай оонньуулар биһиэхэ 
буолбатахтара, онтон билигин – бу 
улууһу билинии, кыайыахтара, кы-

аныахтара диэн итэҕэйии. 
Ильин А.И. республика таһы-

мыгар салайар үлэҕэ үлэлээбит 
дьоҕурдаах, ирдэбиллээх, эппит 
дьыалатын толорор салайааччы. 
Биһиги кини хайдах үлэлиирин 
көрдүбүт-биллибит, онон мунаах-

сыйа барбакка, биир сомоҕо буо-

ламмыт, иккис болдьоххо улууспут 
баһылыгынан Ильин А.И. талыаҕыҥ 
диэн ЫҤЫРАБЫТ. Күндү дьоммут-
сэргэбит, быыбарга сыыстарбакка, 
уйгулаах олохпутун тутарга күүс-
көмө буолуоҕуҥ! 

 Улуус сэрии, үлэ, тыыл ветеран-
нара, улуус, нэһилиэктэр бочуоттаах 
гражданнара:

Колесов В.А., Никонов В.Е., 
Лукина Р.Е., Матвеев В.В., 

Матвеева Р.Д., Алексеев Г.П., 
Тимофеева Н.Н., Тимофеев В.И., 

Степанов Н.Н., Кутяркин В.Г., 
Мальцев П.В., Охлопков Р.С., 

Сивцев Н.Г., Кугданов М.Ф.

БЫЫБАРГА – ЎРДЎК 
ЭППИЭТИНЭСТЭЭХТИК! На свете есть много 

разных профессий, но про-

фессия строителя зани-

мает особое место среди 
них. Профессия строителя 
трудна как физически, так 
и морально, но строители 
делают большое благое 
дело, ведь они - созида-

тели. Именно строители 
формируют ту среду, где 
человеку живется по - на-

стоящему благополучно.
Сегодня строительный 

комплекс Якутии отмечает 
День строителя, с большим 
воодушевлением встреча-

ют этот праздник все по-

коления строителей Нам-

ского улуса.
 На последних выборах, 

пять лет тому назад, на 
пост Главы улуса населе-

ние Намского улуса выра-

зило доверие  своему зем-

ляку Альберту Иннокен-

тьевичу Ильину,  Почетно-

му строителю России,  на-

стоящему профессионалу 
в области строительства. 
Жители улуса доверились 
своему руководителю и ни 
разу не пожалели об этом.

 В новых экономиче-

ских условиях строитель-

ство стало одним из веду-

щих направлений деятель-

ности администрации МО 
«Намский улус». Одним из 
первых среди сельскохо-

зяйственных улусов здесь 
создано управление капи-

тального строительства и 
архитектуры,  произве-

ден качественный подбор 
кадров. Последние годы 
проходят для Намского 
улуса под знаком большой 
стройки. Вся территория 
улуса превратилась в од-

ну огромную строительную 
площадку.

  При огромной финан-

совой поддержке и вни-

мании к Намскому улусу 
Е.А. Борисова, Президен-

та Республики Саха (Яку-

тия), Правительства, Ми-

нистерства строительства 
республики и активном 
участии строительных ор-

ганизаций ОАО «Адгезия», 
ЗАО «Быйан», ОАО «На-

мавтодор», МУП «Нам-

строй», ООО «Уйгу» стре-

мительно  возводятся по 
новым технологиям объек-

ты сельскохозяйственного, 
социально-культурного 
назначения, жилые дома, 
здания, сооружения. За 
короткий срок возведены 
из высокотехнологичных 
материалов современные  
здания Намской улусной 
поликлиники, II-й Хому-

стахской средней школы 
и т.д.  С большим энтузи-

азмом ожидают жители 
улуса проведение в 2014 
году VI  Спортивных игр 
народов Республики Саха 
(Якутия) в Намском  улусе, 
грандиозные планы строят 
наши строители. 

Мы, строители респу-

блики и улуса, поддержи-

ваем кандидатуру Ильина 
Альберта Иннокентьеви-

ча на пост главы Намского 
улуса и призываем всех 
избирателей улуса поддер-

жать руководителя, гото-

вого нести ответственность 
за будущее улуса, умею-

щего вести за собой обще-

ство и отстаивать интересы 
своих земляков.

Строители Республики 
и Намского улуса: 

Андросов И.С., 
Шишигин И.И., 
Охлопков М.Ф., 

Холмогоров Ю.И., 
Божедонов А.И., 

Алексеев М.В. 
и 83 подписи

СТРОИТЕЛИ - ЗА 
АЛЬБЕРТА  ИЛЬИНА! 

Улуус баһылыга буоларга бэйэ 
кыаҕын-күүһүн, өйүн-санаатын  
түмпүт, «Улуус сайдыытын инни-

ки торумугар бэлэммин» диир киһи 
быыбарга бэйэтин кандидатуратын 
туруорунар. 

Кэлин 5  сылга Ильин А.И. 
баһылыгынан быыбарданан үлэ-

лээн кэллэ. Наммыт улууһа хайдах 
үүнэн-сайдан эрэрин бары илэ ха-

рахпытынан, эт кулгаахпытынан 
көрө-истэ сылдьабыт. Мин тус бэйэм 
баһылыкка кандидат А.И. Ильиҥҥа 
куоласпын биэрэбин. Тоҕо? 

Ханна тутуу барар да, онно сай-

дыы баар. Ильин А.И. үлэлиир сыл-

ларыгар улуус үрдүнэн улахан 
сэргэхсийии, сайдыы барбыта мэл-

дьэх буолбатах. Улууспут өтөрүнэн 
хамсаабатаҕын хамсанна, тутуу-

ларынан киэркэйдэ уонна тубуста 
даҕаны. Кытыы нэһилиэктэрбит 
сайда-үүнэ тураллара харахха 

быраҕыллар. Бу барыта кини сүрүн 
үлэтин хайысхата.

Дьонноох киһи тутайбат, ойуур-

даах куобах охтубат. Биир болдьох-

хо ылыммыт соругу толору кыанар 
хаһан да  кыаллыбат, онон Альберт 
Иннокентьевич иккис болдьоххо 
хаалан үлэлиэн наада. Улуус дьо-

нун-сэргэтин, үлэ коллективтарын 
кытта алтыһан, ыкса билсэн, баар 
кыаҕы толору туһанарыгар саамай 
тоҕоостоох кэм кэллэ.   

«Тойон киһини  отунан-маһынан 
оҥорбоккун» диэн норуот бэргэн 
этиитэ баар. Ол курдук кини бу биир 
болдьоххо сатабыллаахтык салайда, 
үлэҕэ эппиэтинэс, ирдэбил күүскэ 
туруута, туолуута уонна кытаанах 
дьиссипилиинэ, күннээҕи үлэттэн 
саҕалаан сыллааҕы соруктары то-

лоруу мээнэ киһи  ылсыбат соругун 
кыайа тутарын көрдөрдө.

Альберт Ильин  улууһу салай-

арыгар кыахта биэриэҕиҥ. Наммыт 
улууһа онтон тугу да сүтэрбэт – 
ол оннугар күүскэ сайдар, тупсар, 
кэҥиир эрэ кыахха киирэр диэн бар 
дьоммор этэбин. Оҕолорбут, сиэннэр-

бит олохторо биһиги олорбут олохпу-

туттан тупсуо турдаҕа диэн санаат-

тан чахчы үлэлиир, күүскэ хамсанар 
баһылыкпытыгар эрэниэҕиҥ!

Атын кандидаттар үлэҕэ эриллэн, 
уопутуран, үөрэнэн, аныгы быыбарга 
дьэ бэлэм буолан киирсиэхтэрэ. Аль-

берт Иннокентьевич орто сааһын эрэ 
ааһан эрэр киһи, билиитэ-көрүүтэ, 
кыаҕа-сатабыла, өйө-санаата күүс-

тээх үлэҕэ бэлэм, сиппит-хоппут са-

лайааччы. 
Убаастабыллаах быыбардаач-

чылар! Бары биир киһи курдук куо-

ласпытын Альберт Ильин туһугар 
биэриэҕиҥ!

Егор ОХЛОПКОВ, 
Нам с. олохтооҕо 

ТОҔО ИЛЬИНЫ БАҺЫЛЫККА ТАЛАБЫТ?

(«Нам улууЇа» МТ баЇылыгын дуоЇунаЇыгар кандидат А.И. Ильин быыбардыыр фондатыттан төлөннө)

Билиҥҥи кэмҥэ ханна да-

ҕаны олох-дьаһах, сиэр-майгы, 
бэйэни салайыныы боппуруоста-

ра эриэ-дэхси буолбатахтар, ону 
тэҥэ үүнүү-сайдыы да түгэннэрэ 
элбэхтэр, ону барытын эридьиэ-

стии барбакка салайааччылар-

быт, депутаттарбыт дьон туһу-

гар итэҕэһи-быһаҕаһы туоратан, 
сайдыыны өйүүллэрэ махталла-

ах суол.
Биһиги улууспутугар биир 

оннук тэрилтэнэн «Айан-Транс» 
ХЭО коллектива буолар. Онон 
автобус сырыытын туһунан 
маны ким тэрийбитигэр сиһи-

лии соҕус тохтоон бар дьоммор 
кэпсиирим наада буолсу. Ким 
даҕаны нэһилиэктэргэ, Нам-
Дьокуускай маршрутунан авто-

бустар сырыылара наадалааҕын 
саарбахтаабата буолуо. Бу тыын 
боппуруоһу биир дойдулаахпыт, 
«Колми-95» САО генеральнай 
директора, Ил Түмэҥҥэ икки со-

зывка депутаппыт, билигин үһүс 
төгүлүн Ил Түмэҥҥэ депутакка 
кандидаппыт Николай Румянцев 
дьыаланан быһаарбыта ыраатта. 
Ол курдук, дьон-сэргэ айаҥҥа 
эрэйдэнэрин бэркэ билэр буо-

лан тупсаҕай оҥоһуулаах авто-

вокзалы туттаран, техниканан 
хааччыйан, автовокзал үлэтин 
сааһылаан нэһилиэнньэни чэп-

чэки тарибынан (Дьокуускайга 
диэри 150 эрэ солк.), табыгаста-

ах графигынан айаннатар үлэни 
тэрийбитэ. 

Автобустар өҥөлөрүн туһа-

нан улуус киинигэр киирэн, араас 

кыһалҕаларбытын быһаарсабыт, 
эмчиттэргэ көрдөрөн доруо-

буйабытын тупсарабыт, араас 
таһымнаах тэрээһиннэргэ сыл-

дьан үүнэбит-сайдабыт, үлэҕэ, 
үөрэххэ тардыһабыт. Депутап-

пыт Николай Румянцев маннык 
күттүөннээх көмөтүнэн олохпут 
бары араҥатыгар иннибит диэки 
сайдар кыахха киирэрбититтэн 
сүргэбит көтөҕүллэр, ордук тыа 
дьонун олоҕор күүс-көмө буола-

рын иһин махталбыт улахан. Бу 
буолар үрдүкү салалтаҕа тахсы-

быт уолбут төрөөбүт дойдутугар 
дьоһуннаах көмөтө, кыһамньыта. 

Бар дьонугар туһата манан 
эрэ муҥурдаммат, ону спорт, 
культура эйгэтин үлэһиттэ-

рэ, улахан-кыра тэрээһиннэр-

гэ быһаччы кыттар дьон толору 
туоһулуохтара. Николай Ин-

нокентьевич быйыл «Хапсаҕай 
ыһыаҕын» үрдүк таһымҥа тэ-

рийэн ыытта, хаһыс да сылын 
Нам улууһугар республикатаа-

ҕы «Хаар айан» автомобилистар 
күрэхтэрин ыытар. Биирдии-

лээн тэрилтэлэринэн, улахан 
кыһарҕаҥҥа ылларбыт дьоҥҥо 
көмөтүн ааҕан сиппэккин. Нам-

нар чахчы дьоллоох дьоммут – 
маннык үтүө санаалаах, амарах 
дууһалаах депутаттаах буолар-

бытынан. 
Быйыл саас «Айан-Транс» 

тэрилтэҕэ уонна автобуһунан 
туһанааччыларга улахан иэдээн 
тахсыбыта, вокзалбыт баһаарга 
былдьанан аһаҕас халлаан анны-

гар хаалбыппыт, тустаах коллек-

тивка төһөлөөх охсуулаах буолу-

ой? Дьэ, бу түгэҥҥэ улуус дьоно-
сэргэтэ төһө түмсүүлээхпит, уй-

аммыт-хатаммыт, ким дьыала-

нан дьарыгырара, ким кураанаҕы 
эрэннэрэрэ биллэн таҕыста. Бу 
эмсэҕэлээбит тэрилтэҕэ хантан 

туох көмө оҥоһуллубутун уонна 
автовокзалбытын чөлүгэр тү-

һэриигэ туох үлэ ыытылларын 
билистим.

Вокзалы чөлүгэр түһэрии-

гэ хаһыат нөҥүө санаалар, эти-

илэр киирбиттэрэ. Ол эрээри, 
улуус дьаһалтатын өттүттэн 
күттүөннээх көмө суоҕун билэн 
хомойдум. Маннык балаһыан-

ньаҕа «Айан-Транс» ХЭО кол-

лектива кими да кэтэспэккэ, 

быһылаан буолаатын кытта са-

ба түһэн баһаар күлүн-көмөрүн, 
бөҕүн-сыыһын ыраастаан кэби-

спиттэрэ. Депутаппыт Николай 
Румянцев уһуну-киэҥи ыры-

та барбакка, бириэмэни хал-

тайга ыыппакка, дьон туһугар 
кыһаллан «Колми-95» бэйэтин 
тэрилтэтин үбүнэн тутуу маты-

рыйаалынан хааччыйан кылгас 
кэмҥэ көҥдөйүн таһаартарда. Бу 
тутуу бырайыагын уонна туту-

уну бэйэтин «Колми-95» тэрил-

тэ специалиһа Владимир Спи-

ридонов салайан ыытар. Тутуу 
канадскай технология быһыы-

тынан ыытыллар, тымныылар 
түһүөхтэрин иннинэ балаҕан ый-

ын саҥатыгар вокзал сүрүн өттө 
үлэҕэ киириэ диэн «Айан-Транс» 
салалтата бигэ эрэллээх. 

Оттон улуустан туох көмө 
киирбитин бухгалтер Виктория 
Витальевнаттан сурастым: «Хо-

мойуох иһин, улуус дьаһалтатын 
өттүттэн көмө кыра. Түбэ нэһи-

лиэгэ бастакынан сэмэй көмөнү 
уунна, элбэх үбүнэн (100 тыһ. 
солк.) Хатыҥ Арыы нэһилиэгин 
дьаһалтата көмөлөстө. Намнааҕы 
ОДьКХ коллектива вокзал дьи-

этин акылаатын түһэриигэ от-

сыпка оҥорбутугар махталбыт 
улахан». 

Төһө да улахан кыһалҕаҕа 
киирдэллэр «Айан-Транс» ав-

тобус сырыытын, докумуоннары 
чөлүгэр түһэриигэ, икки эрэ нэ-

диэлэ тохтоот, автобустар сыры-

ыларын саҕалаабытынан барды-

лар. Маныаха Нам-Дьокуускай 
маршрутунан айанныыр так-

систар сыаналарын дьөрү хам-

наппакка, били «алдьархайтан 
ас таһаарбыт» диэн санааны 
киэр быраҕан туран дьон-сэргэ 
айаныгар олус улахан көмөнү 
оҥорбуттара махталлаах суол.

Ити курдук киэн туттар 
киһибит, эркин курдук эрэллээх 
депутаппыт Николай Румянцевы 
үһүс болдьоххо хайаан да тал-

лахпытына табыллар, кини саа-

һын ортотугар эрэ сылдьар, онон 
дойдутугар өссө да көмөнү оҥоро 
турарыгар саарбахтаабаппын.

Е.А. ЛУКИНОВА, 
быыбардааччы, Модут 
нэһилиэгин олохтооҕо

Депутат – норуот киһитэ

АВТОБУС СЫРЫЫТА – 

Суицид, самоубийство, бэйэҕэ 
тиийинии диэн дьулаан тыллары 
биһиги хаһыаттарга, күннээҕи 
олохпутугар элбэхтэ истэр-тут-

тар, билэр буолан эрэбит. 
Киһи айылгытын быһыыты-

нан атын омук тылынан этил-

лэр өйдөбүл уйулҕаны күүскэ 
таарыйбат, көннөрү сурах-са-

дьык курдук биир кулгааҕынан 
киирэр,  атын кулгааҕынан 
тахсар. Оттон төрөөбүт төрүт 
тылбытынан иһиттэххэ, ону 
дьолоҕойго тохтотон, дьүүллээн-
сыаналаан ылыннахха дьиҥнээх 
ис хоһооно дьэ ылыннарыы-

лаахтык иҥэр, өйдөнөр. Ол 
иһин билигин үгүс дьоҥҥо ох-

суулаах уларытыылары атын 
омук тылынан тарҕаталлар: 
приватизация (норуот баайын 
былдьааһын), монетаризация 
(государство араас өрүттээх 
кыһамньытын, көмөлтөтүн чоп-

чу харчыга кубулутуу), оптими-

зация (кыһарыйыы), модерни-

зация (саҥалыы уларытыы), ити 
курдук элбэх тыл сааскы халаан 
уутун курдук сабыта ыһа турар. 

Ол курдук эмиэ суицид диэн 
тыл баар буолла. Ол аата саха-

лыы бэйэҕэ тиийинии диэн. Күн 
сириттэн көҥүл өттүнэн күрэнии. 
Дьэ, дьиҥнээх күрэнии, кимтэн 
да, туохтан да иҥнибэккэ, биирдэ 
бэриллибит олох ситимин харса-
хабыра суох быһа тардыы… 

Сахаҕа бу туһунан кэпсэтии 
ыарахан, бобуулаах. Ботур-бо-

тур сибигинэһэн, улахан айыыны 
оҥорбут киһи туһунан аһына-
сэмэлии кэпсэтэллэрэ, «бэйэти-

гэр тиийиммит», «быаламмыт», 
«сааламмыт» диэн ханарытан 
атын дьоҥҥо тиэрдэллэрэ. Ор-

дук оннук быһылааҥҥа түбэспит 
ыалы аһыналлара, «өлбүтү кыт-

та өлбүт суох» диэн санааларын 
уһаталлара. 

Бэйэҕэ тиийинии диэн са-

ха төрүт итэҕэлигэр сэмэлэнэр 
быһыы. Киһи дьылҕата олоххо 
тардыһыытын итэҕэлин, күүһүн 
кытта быһаччы ситимнээх. Бы-

ста-быста салҕанан, өлө-өлө тил-

лэн саха киһитэ биирдэ бэрилли-

бит олоҕу Дьылҕа хаан хайдах 
тосхойбутунан дьоһуннаахтык, 
толору олоруохтаахпын диэн 
төрүт өйдөбүллээх. Ол иһин төһө 
да ыарахан күн-дьыл тирээтэр, 
төһө да кэлэр сир кэлии үүтэ, 
барар сир баҕана үүтэ буолбутун 
иһин, төһө да кыһалҕа кыпчы-

рыйдар, көхсө кыараатар, саха 
санаатын уһата сатыыр. 

«Киэҥ көҕүстэнии», «уһун 
санааланыы», «олоххо тулуур-

даах, дьулуурдаах буолуу», «күн 
сирэ күндү» диэн тыыннаах бу-

олуу сүрүн ньымаларынан буо-

лар. Кут куоппатын-арахсыба-

тын, сур сүппэтин-тостубатын 
туһугар, куһаҕан тыын сысты-

батын диэн, халыҥ хаххалаах, 
суон дурдалаах, харыһыктаах 
буолуохтаахпыт. Туруук ычча-

ты иитэргэ, олоххо тулуурдаах, 
дьулуурдаах буоларга иитэргэ 

бу сүрүн өйдөбүллэри аныгы ыч-

чакка хайдах иҥэриэххэ сөбүй?
Оҕо, эдэр эрдэххэ олох ди-

риҥ суолтата чычаас. Онон 
хомойбут, хоргуппут, кэлэй-

бит оҕо ыгым, балай санааты-

гар бэрт кэбэҕэстик, соруйан 
төрөппүттэрин, учууталларын, 
чугас доҕотторун, тапталлаах-

тарын «кэһэтэ» түһээри бэйэҕэ 
тиийиниигэ соруналлар. Аны-

гы оҕо тус дьоһуна бэйэтэ киһи 
быһыытынан ситиэн иннинэ 
сайдар, онон аатын алдьаты-

ыны уйбат уйан дууһаланар. 
Ол курдук бу сылларга бэйэ-

лэригэр тиийиммит оҕолор тус 
дьоһуннарын харыстыыр ту-

һугар, ситиһиини ирдэһэр учу-

уталлартан, төрөппүттэртэн 
хомойон-хоргутан, хотторуут-

тан куотуу курдук кырыктаах 
быһыыны оҥорбуттар.

Ол сорунуулара дьиҥнээхтик 
өлүүгэ тиэрдиэ диэн түгэҕэр 
дылы эрэммэккэ, син буола-

рын курдук ким эмэ быыһыаҕа, 
көмөлөһүөҕэ диэн санаала-

ах үгүс оҕо быстахха былдьа-

нар, төннүбэттик күн сириттэн 

күрэнэр. Онон маннык быстах 
санааны толорор дьайыыга ти-

ийбэттэрин харыстыыр, ситэри 
өйдөтөр анал үлэ ыытыллыан 
наада. Бэйэҕэ тиийинии диэн тус 
кыһалҕалаах быһаарыныыта эрэ 
буолбатах, бу тулалыыр эйгэ 
дьоно бэйэлэриттэн тэйиппиттэ-

рин түмүгэ буолар. Дьон-аймах 
өйө-санаата барыны бары сабар-

дыыр туругу-аураны үөскэтэр, 
ол турук өрө да көтөҕүөн, хам 
баттыан сөп.

Киһи айылгытынан ту-

ох барыта сэттээх-сэмэлээх, 
батыһыннарыылаах. Ордук эдэр 
сааска үтүктүһүү, умсулҕан 
иэйиитэ, холобур оҥостубуту 
батыһыы диэн баар. Бэйэҕэ ти-

ийинии сыстыганнаах. Анал 
өйдөтүүнү, бопсор, харгысты-

ыр, сэрэтэр өйдөтүүнү киэҥ-

ник тарҕатан, хас биирдии эдэр 
киһи өйүгэр-санаатыгар тиэрдэн 
иҥэрбэтэххэ, маннык ынырык 
дьаһаныыны үтүктүү тэнийи-

эн сөп. 
Ол иһин бэйэҕэ тиийини-

ини сэрэтэр соруктаах үлэни 
саҥалааһыҥҥа соруннубут. Ким 
туох кыахтааҕынан көмөбүтүн 
холбоон сахабыт ыччата уһун 
тыыннаах, киэҥ көҕүстээх, олох 
очурдарын дьоһуннук туоруул-

ларыгар көмөлөһүөххэ. 
    Сэрэтии үлэ көрүҥнэрэ 
Олох олоруу диэн тас эйгэни 

кытта бодоруһуу, айылҕаттан 
бэриллибит кыаҕы сатабылла-

ахтык арыйыныы. Бэйэ хай-

дах буолуохтааҕын оҥорон 
көрүү уонна ол туолуутугар 

дьүккүөрдээхтик турунуу. Ол 
эбэтэр киһи олоҕо инникинэн 
угуйуллан сайдар. Саха олоххо 
ирдэбилэ олус кытаанах, би-

лиҥҥи кэм араас таһымнарыгар 
эппиэттээбэт. Ол курдук «инни-

кини тымтыктанан көрбүт суох», 
«бүдүрүйбүт көммөт», «биир 
сымыыт ханна сытыйбатаҕай, 
биир уол оҕо ханна охтубатаҕай» 
диэн курдук фаталистическай 
өйдөбүллэр бааллар. Оттон, 
холобур, японецтар: «сэттэтэ 
бүдүрүйүөҥ, ахсыска атахха 
туруоҥ», - диэн өс хоһоонноро 
киһиэхэ эрэли күүһүрдэр. Онон, 
биһиги эмиэ ыччаппытын хан-

нык да туругар таҥнаран биэриэ 
суохтаахпыт. Эдэр киһиэхэ эрэ-

нии, кини аатын-суолун, олох-

хо эрэлин ханнык да түбэлтэҕэ 
мүлчү тутар сатаммат. Эдэрди-

ин ыллыктаахтык быһаарсан-
сүбэлээн,  көх-нэм буолан, 
үүннээн-тэһииннээн биэрэр 
эһэлээх-эбэлээх ыал оҕотун бигэ 
уйулҕата бөҕөргүүр, алдьархайы 
күөнүнэн көрсөр кыахтанар. 

Ол оннугар эдэр киһи ии-

тиллибит иэһин өйдөтүү бэйэ-

тин дьоһунун өрө тутуу, чугас 
дьонун харыстыыр санаатын 
бөҕөргөтүү олус суолталаах. 
Атын дьон туругун тургутар 
кыаҕы сайыннарыыга, онуоха 
эрчийиигэ оҕону кыра эрдэҕит-

тэн уһуйуохха наада. Оччоҕо оҕо 
дьон сыһыанын сиэрдээхтик са-

лайар, онно бэйэтин миэстэтин 
дьоһуннаахтык тутуһар дьоҕура 
сайдар. Эдэр киһи олоҕун суол-

тата – дьон кэккэтигэр ытыкта-

нар таһымҥа сылдьыы.
Оҕо кыра сааһыттан үтүөҕэ, 

кэрэҕэ тардыһар айылгылаах. 
Хас да оҕо «эн куһаҕаҥҥын» 
диири ылыммат, үчүгэй киһи 
буоларга дьулуһар. Ити айыл-

ҕа айбыт-ыйбыт хайысхатыт-

тан мүлчү түспэт буолуохха. 
Ол туһуттан былыр-былыр-

гыттан өбүгэлэрбит кэнчээ-

рилэрин «туһа киһитэ» ди-

эн туһаайыылаах иитэллэрэ, 
«туйахпын хатарар», «көмүс 
уҥуохпутун көтөҕөр» киһим ди-

эн ньуолбардык иитэн, бэйэтигэр 
эрэллээх, оҕо уйулҕатыгар хары-

стабыллаахтык, өбүгэ күүһүнэн 
санаатын дурдалаан иитэллэрэ. 
Маны сэргэ амарах, аһыныгас, 
көмүскэс санаалаах оҕо бэйэтин 
атын дьонтон итэҕэстик санам-

мат, оччоҕо атаҕастабылга да 
түбэстэҕинэ абаккарбат, тус бэй-

этэ мөлтөҕүн курдук санаммакка 
тулуйумтуо буолар. 

«Ыраламмыккын ытыскар 
түһэрэн ылыаҥ», - диэн саха 
бэргэн өһүн хоһооно баар. Он-

но оҕону хаһан да «эн күлүгээн, 
түрмэ киһитэ, бич, сэлээр дьах-

тар эҥин буолуҥ» диэн күлүү-
элэк да быһыытынан этэр та-

быллыбат. Оҕо санаатын күүһүн 
өһүлэн, өһүрдэн, тиэрэтин оҥо-

рор гына эмсэҕэлиэн сөп. Быһа 
да этэн кэбиһэр ырааҕа суох. 
Оҕо бэйэтин уобараһын дьоно 
ыраларыгар көрүнэр, онуоха 
бэйэтэ да билбэтинэн дьүөрэлээх 
буолар. Этэр тыл иччилээх: оҕо 
санаатын көтөҕөн, «сээн» дэтэр 
оҕо санаата күүһүрэр, ис кыаҕа 
тиллэр. Санаа күүһүнэн бэйэтин 
эрчийэ үөрэтэр оҕо бэйэтин көҕү-

лүүр, модьуйар, сорох түгэҥҥэ 
баҕарбытыттан аккаастанар, 
бэйэтин бопсор, сыыһа дьайыы-

лартан тохтотунар ньымса, ими-

гэс турукка сылдьар. 
Бөҕөтүк эрэнэр дьонноох 

оҕо кыраҕа ымыттыбат, бэйэтин 
тардынан туттунарга иитил-

лэр. Уустук түгэннэри бэйэти-

гэр чугас ылыммат, дьиксини-

илээх санаалары ыган таһаа-

рар, киэр илгэр кыахтаах. От-

тон оннук тирэҕэ суох оҕо кы-

раттан да түрдэстэр, түктэри, 
солуута да суохтан ытыыр-
соҥуур, кыйыттар, кыыһырар, 

сиппэтэх санаатын, дьайыы-

тын ыарыттан арахсыбат. Бэй-

этэ кыамматаҕын үлүннэрэр, 
собус-соҕотох санаа кулута буо-

лар. Онон оҕоҕо кыһалҕаны бы-

һаарар, кыһарымтыйыыттан 
тахсар кыаҕы иитийэхтиэхтээх 
эбиппит. Сахаҕа «быстар-ой-

дор кэмҥэ айылҕа тыыныттан 
бэриһиннэрии» диэн баар. Ол 
аата оҕолору элбэхтэ айылҕаҕа 
таһааран, көҕүстэрин кэҥэтэн, 
дуоһуйа сүүрдэн-хамсатан эттэ-

рин-сииннэрин чэбдигирдэр наа-

да. Оччоҕо улугурбут өй-санаа 
түмүллүүтэ эмиэ ыраастанар, 
оҕо холкутуйар, уоскуйар.

Иитэр үлэ уйаҕас, үтүө са-

наалаах, тылларыгар киллэрэн 
биллибэтинэн модьуйар кыах-

таах дьоҥҥо табыллар. Сүбэнэн, 
сүрэх иминэн бигээн көрөн, ар-

гыый-наллаан кэпсэтиһэр ордук. 
Ыарахан турукка киирбит оҕо 
хайаан да көмө көрдүүр, онуоха 
аккаастанар, «бэйэҥ оҥорбутуҥ, 
бэйэҥ эппиэттиэҥ, тахсар суол-

гун тобулун», - диэн туора са-

дьыйар олох да табыллыбат. Ити 
оҕону атаҕастааһын, хоргутуу, 
хомотуу, тэйитии. Ол кэннэ уй-

ан-иринньэх оҕо барахсан саамай 
чугас дьоно киэр хайыһа тур-

дахтарына киһи тугу ирдэһиэй? 
Киһи тапталыттан маппыт оҕо 
көҥүл, хабыр быһыыга тиийэрэ 
туох да тутулуга, кэрээнэ суох. 
Өйө баайыллан тугу гынарын да 
ситэри өйдөөбөт.

Улахан соһуччу, соһумар су-

рахтан, холобур, таптыыр киһи 
өлбүтүн истииттэн, бэйэҕэ ти-

ийинэргэ дылы уолуйуохха сөп. 
Маннык түгэҥҥэ хомолтоҕо ыл-

ларбыт киһини харах далыгар 
илдьэ сылдьан бүөбэйдииллэр. 
Соһуччу биир түгэҥҥэ көмөлөөх 
киһи аттыгар суох буоллаҕына 
уолуйбут санааҕа ылларан күн 
сириттэн күрэниэн сөп. 

О ҕ о - у р у у  т у һ у н а н 
күүркэппэккэ, сэрэнэн, харыс-

хал тыллары туттан кэпсэтэр, 
сыһыаннаһар ордук.  Улахан-

нык этинэр сэмэлээх, сэттэ-

эх, саҥа ситиһиилэнэн эрэр 
оҕону быһа хайҕаан,  эрдэ 
этиллэр сүүйтэриилээх. Өйө-
санаата ситэ илик оҕону туох 
эмэ ситиһиилэргэ  олус күүскэ 
туһаайдахха, ол ирдэбилин кы-

айбакка оҕо бэйэтиттэн бэйэтэ 
кэлэйэн суорума суолга туру-

нуон сөп. 
Оҕону кытта төһө кыалла-

рынан аһаҕастык, иһиттэҕэстик 
кэпсэтэр-быһаарсар табыгаста-

ах. Оҕо син биир дьиэ кэргэҥҥэ 
кистэнэри, этиллибэти билэр, 
ол киниэхэ ыар баттык буолар, 
ньиэрбэтин айгыратар. Төрөппүт 
ытанньах, төбөтө ыалдьар оҕо 
тэҥнээхтэрин кытта үөрэ-көтө 
бодоруспат, дьиэ кэргэҥҥэ  
утарсар, ылыммат түгэннэрин 
кистиир кыһалҕаланар. Тап-

тамматах, таптал илгэтинэн 
бүөбэйдэммэтэх оҕо бэйэтин 
олоҕун сыаналаабат, атын да 
дьону аһыммат. Саха оҕотугар 
тапталын кини ааттыыр тылла-

рыгар иҥэрэр: «тоойуом, сыччы-

ый, оҕоккоом, сыллыый, уо.д.а.». 
маннык тыллар батыһыннарар, 
угуйар, ситимниир суолталаах-

тар. Ыал ил тыына оҕо ис туру-

гун бөҕөргөтөр, уһун тыынныыр, 
киэҥ көҕүстүүр. 

Хас биирдии аҕа-ийэ оҕотугар 
эрэнэр, бэйэтин майгытыгар ии-

тэр, ирдэбилин толорору эрэйэр 
уонна күүтэр. Ону толорботох 
оҕо бэйэтин буруйдана саны-

ыр. Олус үрдүк ирдэбиллэри 
үксүгэр бастакы оҕолорго ту-

руораллар, ону кыайбатах оҕо 
сүрэ тостор, ньиэрбэ ыарыһах 
буолан хаалыан эмиэ сөп. Онон 
оҕо туругар дьүөрэлээх ирдэ-

биллэри сатаан туруоруу – оҕо 
чөл туругун харыстааһын. «Саха 
ньоҕой, оҕото өссө ньоҕой» диэн 
дьүккүөргэ ирдэбил көлүөнэттэн 
көлүөнэҕэ күүһүрэн иһиэхтээх, 
оччоҕо эрэ олоххо дьулуура 
күүһүрэр ыччат үөскүөҕэ. Ыччат 
дьылҕатыгар харысхаллаахтык 
сыһыаннаһан, кинини сыыһа-
халты суолтан харыстыахха, 
мүлчү үктэнэриттэн өрүһүйэр 
таптал түһүлгэтин кэҥэтиэххэ. 
Дьиҥэр, өйдөөх-төйдөөх таптал 
эрэ киһи олоҕун айыы суолунан 
салайар.  

   Биирдэ бэриллибит олоҕу 
толору, астына олоруу - киһи 
аайы тиксиэхтээх дьол тэһиинин 
мүлчү туппат туһуттан олох 
үтүөтүгэр эрэли хаһан да ыһык-

тымыахха.
Мария ПЕТРОВА, 

ыччат социальнай-
психологическай өйөбүлүн 

киинин психолога

Уйулҕа эйгэтэ

ЫЧЧАТЫ БЭЙЭҔЭ 
ТИИЙИНИИТТЭН СЭРЭТИИ

Үнүр тэлэбиисэр көрө оло-

рон, „Толкуйдаа, оонньоо, кыай“ 
диэн ток-шоуга ыытааччы исто-

рияны токурутарыттан абара 
санаатым. Ыытааччы ыйытар: 
„Сахалартан Москубаҕа бас-

таан ким бара сылдьыбытай?“ 
– диэн. Киһитэ билбэтэҕэр, бэй-

этэ хоруйдаан биэрдэ: „Маһары 
Бөһүөкэп“ – диэн. Дьиҥэ деле-

гация баһылыга биһиги улуу-

спут кинээһэ Нохтоо Ньыыкын 
сылдьыбыта докумуоҥҥа ыры-

лыччы сурулла сылдьарын В.Н. 
Иванов – история наукатын док-

тора – булан суруйан турар. Бу 
делегация Москубаҕа 1676 сыл-

лаахха нуучча ыраахтааҕытын 
Федор Алексеевичтыын көр-

сүбүт. Делегацияҕа Нохтоону 
кытта Хаҥалас кинээһэ Маһары 
Бөһүөкэп уонна Мэҥэлэр ки-

нээстэрэ Тэрээк Орсукаайап 
бааллар эбит. Ыраахтааҕы ки-

нилэри тас дойдулар делегат-

тарын курдук үчүгэйдик көрсү-

бүт. Кинилэр туруорсууларын 
сөптөөҕүнэн ааҕан онно хабаан-

наах дьаһал таһаарбыт. Ол эрэ-

эри 1677 сыл тохсунньу 8 күнү-

гэр Нохтоо эмискэ ыалдьан онно 
Москубаҕа өлөн хаалар. Били 
дьаһалы уонна дьонугар илдьи-

эхтээх кэһиитин Маһарыга су-

руктаан туттарбыт: „Дойдубар, 
дьоммор тиэрдээр“, – диэн. Бэй-

этин буоллаҕына: „Уматан баран 
күлбүн дойдубар илдьэн ыһаар“, 
- диэн дьаһайбыт. Ол дьаһала 
туолбута-туолбатаҕа биллибэт. 

Мин литератураҕа аахпып-

пынан бу да сырыы сахалар 
бастакы сырыылара буолбатах 
эбит. Өссө инники сырыыны 
Нохтоо аҕата Ньыкаа Мымаа-

хап оҥорбут. Онно 9 эрэ саастаах 
уолун Нохтоону илдьэ сылдьы-

быт. Онон аҥардас Нохтоо иккис 
сырыыта буолар. Бу туһунан 
мин Гумилев кинигэтигэр ааҕан 
турабын. Мин манан тугу этээ-

ри гынабыный. Бастатан, исто-

риябытын анаан үөрэтиэҕиҥ. 
Иккиһинэн, Саха сирэ сайдыы-

тыгар бэйэлэрин сүдү кылаат-

тарын киллэрбит дьоммутунан 
киэн туттуоххайыҥ. Улууспут 
дьоно түҥ былыргыттан баста-

кы күөҥҥэ сылдьыбыттарын 
пропагандалыаххайыҥ. Улуу 
кинээстэрбит Мымах, кини уола 
Ньыкаа уонна сиэнэ Нохтоо бас-

таан кэлбит нууччалары кытта 
эйэлээх сыһыаны олохтоон, Саха 
норуота имири эһиллэрин тох-

топпут сүҥкэннээх үтүөлэрин 
норуокка өйдөтүөҕүҥ. Үсүһүнэн, 
кинилэр холобурдарынан биһи-

ги эмиэ республикаҕа бастакы 
күөҥҥэ буолуоххайыҥ. 

Туһаммыт литературам 
„Якутский архив“ сурунаал, 
В.Н. Иванов „О судьбе Нокто Ни-

кина“, 2009 г., № 3-4.
В.П. ПАВЛОВ,

Нам

ИСТОРИЯБЫТЫН 
ҮӨРЭТИЭҔИҤ

Былыргыны былыт 
саппат

ООО МФО «АартыкЭкспрессКредит» принимает вклады от 
юрид. лиц,  индивидуальных предпринимателей и физических лиц

УСЛОВИЯ ВКЛАДА ДЛЯ ЮРИДИЧЕСКИХ ЛИЦ
СУММА СРОК и проценты СРОК и проценты СРОК и проценты

300 000-499 000 рублей
16% 20% 26%
6 месяцев 12 месяцев 24 месяцев

500 000-799 000 рублей
18% 22% 28%
6 месяцев 12 месяцев 24 месяцев

800 000-999 000 рублей

20% 24% 30%

6 месяцев 12 месяцев 24 месяцев

1 000 000 более
22% 26% 32%
6 месяцев 12 месяцев 24 месяцев

УСЛОВИЯ ВКЛАДА ДЛЯ ФИЗИЧЕСКИХ ЛИЦ
СРОЧНЫЙ ВКЛАД 36% 365 дней От 1 500 000 рублей НДФЛ 13%
ЗИМНИЙ ДОХОД 40% 547 дней От 1 500 000 рублей НДФЛ 13%
VIP - ВКЛАД 48% 730 дней От 1 500 000 рублей НДФЛ 13%

Требуемые документы:
Для юридических лиц: свидетельство основного государственно-

го регистрационного номера (ОГРН), Устав, выписка из ЕГРЮЛ (не 
позднее 1 месяца), протокол общего собрания или решение участни-

ка о назначении руководителя, приказ о назначении руководителя, 
доверенность представителя (в случае действия представителя).

Для индивидуальных предпринимателей: свидетельство основ-

ного государственного номера индивидуального предпринимателя 
(ОГРНИП), индивидуальный номер налогоплательщика (Свидетель-

ство о постановке на налоговый учет), выписка из ЕГРИП (не позднее 
1 месяца), паспорт гражданина РФ.

Для физических лиц: Паспорт РФ, ИНН.

Бииргэ үлэлээбит коллегаларбытыгар Сте-

пан Петрович, Луиза Егоровна Эверстовтарга 
тапталлаах уоллара

ЭВЕРСТОВ
Айсен Степанович

эдэр сааһыгар уһун, ыарахан ыарыыттан 
өлбүтүнэн балтытыгар Айыынаҕа, бары аймах-

тарыгар, чугас дьонноругар дириҥ кутурҕам-

мытын тиэрдэбит.
1 Хомустаах орто оскуолатын коллектива

Күндү аҕабыт, эһээбит, Модут нэһилиэгин 
олохтооҕо, үлэ ветерана

ТЕРЕХОВ
Семен Иванович

74 сааһыгар ыалдьан күн сириттэн барбытын 
бары аймахтарбытыгар, билэр дьоммутугар 
дириҥник курутуйан туран иһитиннэрэбит.

Уолаттара, кийииттэрэ, сиэннэрэ

Убаастыыр күтүөппүтүгэр Вячеслав Семено-

вичка, убайыгар Евгений Семеновичка, кинилэр 
дьиэ кэргэттэригэр, аймах-билэ дьонноругар 
тапталлаах аҕалара, эһээлэрэ

ТЕРЕХОВ
Семен Иванович

ыарахан ыарыыттан бу олохтон барбытынан 
дириҥ кутурҕаммытын тиэрдэбит.

1 Хомустаахтан, Намтан, Дьокуускайтан 
Атласовтар, Тарабукина, Хаҥаластан 

Карповтар

Убаастыыр быраатым, таайбыт, үлэ ветера-

на, Модут нэһилиэгин олохтооҕо
ТЕРЕХОВ 

Семен Иванович
ыарахан ыарыыттан олохтон туораабытынан 
оҕолоругар Евгенийга, Вячеславка, Алексейга, 
кинилэр дьиэ кэргэттэригэр дириҥ кутурҕам-

мытын тиэрдэбит.
Эдьиийэ Мария Пономарева, Намтан, 

Бөтүҥтэн Дмитриевтэр

Күндү аҕа-

быт, эһээбит, 
кэргэним Иван 
И г н а т ь е в и ч 
И в а н о в ,  Н а м 
улууһун бочу-

оттаах киһитэ, 
үлэ ветерана, 
советскай по-

т р е б и т е л ь -

скай коопера-

ция туйгуна, 
Россияҕа потребительскай ко-

операция сайдыытыгар өҥөтүн 
иһин мэтээл кавалера, орто дой-

дуттан барбыта атырдьах ыйын 
14 күнүгэр 1 сылын туолар.

Биһиги аҕабыт киэҥ-холку 
майгылааҕа, дьоҥҥо, доҕотто-

ругар, аймахтарыгар истиҥ-
иһирэх сыһыаннааҕа. Дьону 

кытта уопсай тылы түргэнник 
булара, ханнык баҕарар темаҕа 
кими баҕарар кытта быһаарсар, 
биир тылы түргэнник булар этэ. 
Ол иһин элбэх доҕоттордооҕо. 
Бултуурун, балыктыырын, сир 
астыырын, тэллэйдиирин наһаа 
сөбүлүүрэ. Элбэх бултаах, ба-

лыктаах кэллэҕинэ үөрэ-көтө 
ыалларын, аймахтарын кытта 
үллэстэриттэн наһаа үөрэрэ. 
Эдэр эрдэҕиттэн эргиэн эри-

ирдээх үлэтигэр 42 сыл бэри-

ниилээхтик үлэлээбитэ. Хайа 
да улууска үлэлээтэр ол улу-

ус нэһилиэнньэтэ аһынан, 
таҥаһынан эргиэн нөҥүө хаач-

чыллыытыгар бары сыратын 
ууран үлэлиирэ. Дойду араас 
поставщиктарын кытта үлэлээн 
табаар бириэмэтигэр кэлэрин 

хааччыйа сатыыра. Ол саҕана 
Саха сирин табаарынан «Хол-

бос» системата эрэ хааччыйара. 
Ол табаар үксэ навигация бири-

эмэтигэр уу суолунан кэлэрэ. Он-

но түүннэри-күнүстэри эргиэн 
үлэһиттэрин түбүктээх үлэлэрэ 
саҕаланара. 

Ол курдук, биһиги күндү 
киһибит Иван Игнатьевич эҥкилэ 
суох үлэлээбит үлэтэ, үтүө суо-

бастаахтык, чиэһинэйдик олор-

бут олоҕо оҕолоругар, сиэннэ-

ригэр мэлдьи холобур буолуо. 
Биһиги эйигин хаһан да умнуох-

пут суоҕа, куруук өйдүү-саныы 
сылдьыахпыт.

Кэргэнэ, оҕолоро, сиэннэрэ, 
кийииттэрэ, күтүөтэ

МАХТАЛ
Бары билэргит курдук, быйыл саас өтөрүнэн кэлбэтэх улахан 

халаан уута кэлэн Үөдэй нэһилиэгин олорчу 100% ылбыта. Бу ха-

лаан уута нэһилиэнньэҕэ барыбытыгар улахан хоромньуну, ньочоо-

ту, эрэйи оҥордо. Биһиги кэргэмминээн үс оҕолоох, алта сиэннээх 
улахан дьиэ кэргэн буолабыт. Дьиэбит, малбыт-салбыт ууга барбыт 
кыһалҕалаах кэммитигэр бииргэ үлэлиир коллективым, «Эҥсиэли» 
такси үлэһиттэрэ (сал. Кутуков А.П., диспетчер Михалев А.А.) би-

һиги кыһалҕабытын, эрэйбитин өйдөөн моральнай да, материаль-

най да өттүнэн күүс-көмө, өйөбүл буоллулар. Бу көмөлөрүн иһин 
«Эҥсиэли» такси бары коллективыгар улахан истиҥ махталбытын 
тиэрдэбит! Эһиги үтүө санааҕыт бар дьоҥҥо холобур буоллун! Тус-

таах үлэҕитигэр ситиһиилэри, дьиэ кэргэҥҥитигэр или-эйэни, дьо-

лу-соргуну баҕарабыт! Эһиги үтүө санааҕыт бэйэҕитигэр уон оччо-

нон эргийэн тиийдин!
Үөдэйтэн Д.А. Эверстов дьиэ кэргэттэрэ

ВНИМАНИЕ!
В молодую компанию ООО 

«ВИК»АРТ» (Немюгюнский хле-

бозавод) в связи с увеличением 
требуются ответственные, не-

пьющие сотрудники на следую-

щие вакансии:
Пекарь – зарплата от 15000 

до 40000 руб. (можно без опыта 
работы);

Кондитер – з/п от 15000 до 
40000 руб. (можно без опыта ра-

боты);
Водитель – з/п от 20000 до 

70000 руб. (категория В, С);
Грузчик-разнорабочий – з/п 

от 10000 доФ 30000 руб.
Наш адрес: Хангаласский 

улус, с. Ой, ул. Софьи Сидоро-

вой, 1 «а».
Обращаться в отдел кадров по 

след. номерам: 8-(41144)-40-
538, моб. 8(914) 266-5000 до 18 

ч. (до конца рабочего дня).
Эл. адрес: ooovikart2010@mail.

ru

СЪЕМКА СВАДЕБ И 
ТОРЖЕСТВ!

Желаете запечатлеть се-

мейные торжества, свадьбы, 
юбилеи? Нет ничего проще – по-

звоните по телефону 42-9-48, 
89243660623, 89141077316. Мы 
приедем и по вашему желанию 
качественно, профессионально 
снимем на видео и фото с от-

личным оформлением. Также 
принимаем заказы на имидж-
фильмы, музыкальные клипы, 
семейное фотографирование на 
дому, перевод из видеокассет 
на цифровые носители, монтаж 
и запись частных видеосъемок.

ЫТЫКТАБЫЛЛААХ УЛУУС 
ОЛОХТООХТОРО!

«Төрүт уу» тэрилтэ «Биһиги 
аһылынныбыт» диэн акцияны 
биллэрэр. «Төрүт ууну» 100 солк. 
атыылаһыахха сөп. Дьиэҕэ тиэр-

дии – 50 солк.
Биһиги аадырыспыт: Нам с. 

Степан Платонов уул., 1 (кино-
театр), Аппааны бөһ., Лена уул. 
16-та.

Тел. 8924-873-73-11 
уонна 23-3-21.

ОЛОХ — ТУРУК — УУ — 
ТЄРЎТ УУ!

ООО «Уйгу» производит 
бетонные работы из своего 
материала по следующим 
видам:

– Устройство ленточных 
фундаментов для частных 
домов.

– Проездов, площадок и 
тротуаров.

Тел. 89143033016, 
89244602771 

Изготовление и продажа 
профлиста С10 по вашим раз-

мерам. Разные цвета. Быстро, 
качественно. Доставка по селу, 
по улусу.

Эһиги сакааскытынан, раз-

мергытынан профлист оҥо-

рон биэрэбит. Араас өҥнөр, ил-

дьэн биэрэбит, эһиги сакааскы-

тын ааҕан биэрэбит. «Южнай» 
маҕаһыын (НПК терр.).
Ыксааҥ, тиэтэйиҥ, сакаастааҥ!

Сайыҥҥы күннэри туЇаныҥ!
Тел. 89243676768, 89142357719

Намская техническая шко-

ла ДОСААФ проводит осенний 
набор желающих на курсы по 
подготовке водителей ТС кате-

горий «В», «С», «Е», механиков-
водителей МТЛБ, судоводителей 
маломерных судов, «бухучет», 
«1С: бухгалтерия», ежегодные 
20-часовые курсы для водителей.

Обращаться по адресу: с. 
Намцы, ул. И. Винокурова, 15, 

конт. тел. 41-2-24

ВНИМАНИЮ ГРАЖДАН!
Отдел ЗАГС Намского улуса 

извещает о том, что с 06 августа 
прием граждан осуществляется 
со вторника по пятницу с 14.00 ч. 
до 19.00 ч. Раб. тел. 41-4-71.

Отдел ЗАГС

ДЕНЬГИ ЛЕГКО И БЫСТРО!
За 5 минут от 2000 до 15000 

без залога и поручительства все-

го по 2-м документам.
Адрес: с. Намцы, ул. Ленина, 

12/2, 2-й этаж (здание 
магазина «Электра продукты»)

Продается 2-этажный част-

ный дом (8х12), баня, арболито-

вый гараж, надворные построй-

ки, газ, водопровод, участок 
незатопляем. Можно сертифи-

катом.
Тел. 89248604967

Продаю частный дом в с. 1 Хо-

мустах с газовым отоплением, 15 
соток, огород, хотон, душ.

Тел. 89841057994 или 
89644168457

Продаю земельный участок 
Север-1, 15 соток, газ, свет рядом.

Тел. 89841057994

КЭРИЭСТЭБИЛ

Үөдэй нэhилиэгэр олорор ис-

тиҥник саныыр, таптыыр күн-
күбэй ийэбитин, эйэҕэс эбээби-

тин, күндү  кийииппитин, са-

йаҕас саҥаспытын  ПЕТРОВА 
 СВЕТЛАНА  ИВАНОВНАНЫ, 
олоҕуҥ омурҕанынан, үтүө–маа-

ны үбүлүөйгүнэн, бырааппытын, 
убаастыыр убайбытын, аҕабытын, 
эhээбитин Ксенофонт Афанасье-

вичтыын  ыал буолан олорбук-

кут 25 сыла туолбут кэрэ-бэлиэ 
түгэҥҥитинэн ис сүрэхпититтэн итиитик-истиҥник эҕэрдэлиибит! 

25 сыл устата бэйэ-бэйэҕитин өйөhөн-өйдөhөн, төрөппүт 
оҕолоргутугар, сиэннэргитигэр кыhамньыгытын, күүс-көмө, ти-

рэх буоларгытын үрдүктүк сыаналыыбыт. Бар дьоҥҥутугар эйэҕэс 
сыhыаҥҥытынан, үлэҕэ дьулуургутунан, дьон-сэргэ ытыктабылын 
ыларгытыттан астынабыт уонна эhигинэн киэн туттабыт. Өссө да 
эрчимнээх санааҕытын ыhыктыбакка сүүрэ-көтө, сүбэ-ама буола 
сылдьыҥ, оҕолоргут, сиэннэргит, чугас дьоҥҥут тапталларыгар, 
өйөбүллэригэр бигэнэн уhун уйгулаах олохтонуҥ.
Оҕолоргут, сиэннэргит, күтүөттэргит, Дьокуускайтан, Тулагыттан, 

I Хомустаахтан, Үөдэйтэн аймахтаргыт

ИЇИРЭХ ТЫЛЛАРБИЛЛЭРИИЛЭР

ИНФОРМАЦИЯ
избирательной комиссии муниципального образования «Хатырыкский наслег»

Решением ИКМО «Хатырыкский наслег» № 3 и 3/1 от 08 августа 2013 г. на основании принятых до-

кументов на регистрацию и протокола контрольно-ревизионной комиссии о проверке достоверности 
этих документов зарегистрированы кандидатами на главу МО «Хатырыкский наслег» согласно списку. 
(Список прилагается).

Председатель ИКМО Соропова Н.В.

Список выдвинутых кандидатов на должность главы МО «Хатырыкский наслег»

1
Пинигин 
Алексей 
Михайлович

28.11.
1976

1 Хомустах 
Н а м с к о г о 
р-на Якутской 
АССР

Намский р-н, 
с. Столбы, ул. 
А м м о с о в а , 
33, кв. 2

Н
е

о
к

о
н

ч
е

н
-

н
ое

 в
ы

сш
ее

Наслежная админи-

страция МО «Хатырык-

ский наслег», глава МО

ЯРО ВПП 
« Е д и н а я 
Россия»

Я
Р

О
 

В
П

П
 

«Е
д

и
н

ая
 Р

ос
-

си
я

»

26.07.
2013

08.08.2013 
15 ч. 25 м.

2
Данилова 
Евдокия 
Николаевна

05.12.
1987

с .  Б е р д и г е-

стях Горного 
р-на Якутской 
АССР

г. Якутск, с. 
Тулагино, ул. 
Кочнева, 1

В
ы

сш
ее

Наслежная админи-

страция МО «Хатырык-

ский наслег», экономист

С
ам

ов
ы

д
ви

-

ж
ен

и
е 26.07.

2013 11 08.08.2013 
15 ч. 42 м.

3
Прокопьева 
Прасковья 
Ильинична

06.04.
1964

с .  Х а р б а л а 
Чурапчинско-

го р-на Якут-

ской АССР

Намский р-н, 
с. Намцы, ул. 
Чэчир, 13

В
ы

сш
ее

ИП Прокопьева П.И., 
по совместительству 
ФГБОУ ВПО «АГИКИ», 
старший преподаватель

С
ам

ов
ы

д
ви

-

ж
ен

и
е

26.07.
2013 13 08.08.2013 

15 ч. 57 м.

Отдел ВК РС(Я) по Намско-

му улусу набирает граждан, 
подлежащих призыву на воен-
ную службу осенью 2013 г., для 
подготовки по специальностям: 
водитель категории «С» и води-

тель-механик «МТЛБ».
Основные требования: 
– годные на военную службу 

по состоянию здоровья; 
– не привлекавшиеся к уго-

ловной ответственности.
По всем вопросам обращаться 

в отдел ВК РС(Я) по Намскому 
улусу, справки по тел. 41161 и 

41446

Продаю 3-комн. квартиру. 
Ремонт, центр.

Тел. 89142409641, 89244685051

Даадарга дьиэ тутар мастаах 
(брус) учаастак атыылыыбыт.

Тел. 29-1-49, 8-9627351034, 
8-9142748494

Продается «Москвич-2141».
Тел. 89644265603, 

25-3-10 (1 Хомустах)

Грузовые перевозки до 2-х 
тонн по селу, по городу.

Тел. 89841160270, 89243661967

Оклад уларытарга сакаас 
ылабын. 

Тел. 89644152324

Обменяю земельный участок 
12 соток со срубом 8х8 на квар-

тиру. Центр, рядом газ, элек-

тричество.
Тел. 89141016763

Отдам котят в добрые руки. 
Окрас: белый с черными пятна-

ми, черный, полосатый.
Тел. 89142348728

Продается участок по ул. 
Парковая (р-н Ипподрома).

Тел. 89142511612

Считать недействительным 
утерянный паспорт серии 9811 
401117 на имя Игнатьевой Ели-

заветы Михайловны

Центр ритуальных услуг.
Тел. 89143012315

Наименование услуг: Наименование товара:
– рытье могилы – гробы
– установка, монтаж, демонтаж 
памятника – венки

– уборка могилы – памятники
– спецавтотранспорт – ограды
– обряд очищения дома – саван
– и другие услуги – цветы

– и другие сопутствующие 
принадлежности

Тел. 89627361342

